
Arteta Kalea, 1 eta 3 - ANDOAIN
Tel.: 943 591 226 - Faxa: 943 300 345

Sagardoa eta kantua, 
eskutik lotuta!

Andoain
Apirilak 14, asteazkena.
Bastero Kulturguneko 
ekitaldi aretoan, 19:30. 

Urnieta
Apirilak 15, osteguna.
Sarobe,  
19:30.

Zizurkil
Apirilak 23, ostirala. 
Atxulondo, 
20:30.

ABURUZA 
% 943 692 452 

Aduna

ELUTXETA 
% 943 556 981 

Urnieta

LARRE-GAIN 
% 943 555 846 
Ereñozu-Hernani

MIZPIRADI 
% 943 593 954 

Andoain

OIANUME 
% 943 556 683 

Urnieta

SARASOLA 
% 943 690 283 

Asteasu

EULA
% 943 552 744

Urnieta

ZABALA
% 943 690 774

Aduna

Leire Zubeldia

Aurkibidea 342 zenbakia 2010eko apirilaren 9a

Argitaratzailea: Manuel Larramendi Kultur Bazkuna

Z
ita itsu batean bezala zaude-
te. Ez duzu laguna ezagu-
tzen, baina inoiz ez duzu hu-

tsik egiten, eta beti agertzen zara
hitzordura. Ez duzu ezagutzen,
bistaz; itsua baita, baitzarete.
Baina itsu egoteak ez du esan
nahi begirik ez duenik, ez du
esan nahi ikusteko gai ez denik;
begiekin soilik ez baita ikusten
eta sudurraren ekialde zein men-
debaldera daudenak ez baitira
begi bakarrak: baditugu sakona-
goak diren zuloak, hondorik ga-
beko putzuak, barrukoak. Eta ba-
rruko begiekin ikusten zaitu zu,
eta zuk bera, nahita edo nahiga-
be, edo halabeharrez bestela, be-
re aurrean biluzten zarenean. 

Airean zaudete, he-
gan, unearen magiak
eraginda. Zer da ba hori
magia ez bada? Edo zer
da ba magia hori ez ba-
da? Zuen artean distan-
tziarik ez balego elkar
besarkaturik egongo zi-
natekete, airean. Zirrara
eragin dizu bere aho-
tsak, ukitu izan balizu

bezala. Irri nimiño bat marraztu
dute bere ezpainek zure presen-
tzia sumatzean. Tximeleta azto-
ratuak pixkanaka baretzen joan-
go dira, erraietan zintzilikatu, lo-
tarako prestatzen diren xagu-za-
harrak bezala. Orain, zuen aho-
tsen sartu-irtenak lasaigarri zaiz-
kizue, biei. Eta batak bestearen
irudia osatzen duzue gogoan. Eta

ziur zaude horrelakoa dela, ziur
dago horrelakoa zarela; ezin du
bestela izan. 

Bakarrik zaudete? Bai, baina
ez. Begi gehiago daude zuek iku-
si gabe, baina zuei begira. Zu ja-
betu gabe zure sekretuak sekretu
izateari utzi diote. Gogoratu, ai-
rean zaude. 

Bafada batek desoreka eka-
rri du zuen hegalaldira. Kulunka
egin duzu, duzue airean. Inter-
ferentzia. Orduan ohartu zara
denbora ez dela gelditu, badoa-
la. Agurtu egin zarete, hurrengo
hitzordura arte. Badakizu: beti-
ko orduan, betiko frekuentzian,
edo interneten. Irratia itzali du-

zu, eta Aiurri hamabos-
tekaria iritsi da zure es-
kuetara. 

Hara! Apirilak 16,
Txolarre Irratiaren hamar-
garren urteurreneko
ospakizunen baitan, ilu-
nabar literarioaAdunan
arratsaldeko 20:00etan.
Gaia, irratia. Magia!

Magia
‹‹

Apirilak 16, Txolarre
Irratiaren 10.
urteurreneko

ospakizunen baitan,
ilunabar literarioa

Adunan 

H A M A B O S T E A N B E H I N

Kilometroak 2012 Andoainen

Gipuzkoako Ikastolen Federazioak martxoa-
ren 25ean erabaki zuen 2012 urteko Kilome-
troak jaiaren antolaketa Andoaingo Aita Larra-
mendi Ikastolaren esku uztea. Erabakia ofizia-

la da, behin-behineko izaerarekin onar-
tu dena. Gauzak ondo bidean, eraba-
kiak behin betiko izaera hartuko du
urtearen amaieran.

Zer esanik ez albistea garrantzia han-
dikoa dela Aita Larramendi ikastola-

rentzat, Andoaingo euskalgintzarentzat
eta Andoain herriarentzat, oro har. 

1990. urtean ere Kilometroak Ando-
ainen ospatu zen. Hogei urte geroa-
go Beterri aldean bilduko dira Eus-
kal Herri osotik etorritako milaka eus-

kaltzale.

ADUNA  2010-03-28
Joxe Mari Mendizabal aizkolari adunarra
zendu zen Olasagastiren aurka apustua jokatu
eta gero. Aiurri aldizkarian eginiko elkarrizketa
irakurgai.

AMASA-VILLABONA 2010-03-26. Tasen
inguruko diru-laguntzak. Villabonako Uda-
leko Gizarte zerbitzuek ur horniduraren tasa
eta zabor bilketa nahiz ezabaketa zerbitzua-
rena ordaintzeko 2010 urterako diru-lagun-
tzak jarri dituzte abian. Eskaerak aurkezteko
epea apirilaren 12an amaituko da. 

AMASA-VILLABONA 2010-03-22. Gazte-
lekurako logotipo lehiaketa abian. Amasa-
Villabonako Gaztelekua izango den ‘Katea
Etxea’ identifikatuko duen logotipoa sortze-
ko Villabonako Udaleko Gazteria sailak
lehiaketa jarri du abian eta parte hartzeko
deialdia egin die 12-17 urte bitarteko
eskualdeko gazteei. Ikus oinarriak aiurri.com
gunean.

Albisteak

2010eko apirilaren 9a4 H A M A B O S T E A N B E H I N

ANDOAIN   2010-04-03 
Burdina kultur elkartea N-1 errepidearen
saihesbidearekin kezkatuta dago eta Andoain-
go udaletxean saihesbidearen eraikuntza egi-
tasmoari bi alegazio aurkeztu dizkiola iraga-
rri du. Izan ere, kezkatuta daude oraingo egi-
tasmoa gauzatuko balitz Bazkardo Txiki karo-
bia eta Mendiluze baserritik gertu dagoen Zuma-
lakarregi gotorlekua galduko liratekeelako. Bi
galera horiek saihesteko, beraz, alegazioak aur-
keztu eta datorren apirilaren 10erako bilera
irekia deitu dute.

N-1 errepidearen
saihesbidea, kezka

Herriarteko Pilota
Txapelketa

Adarramendi lasterketa SMS lehiaketa Andoainen

N-1 saihesbidea Kupela taldea

ESKUALDEA   2010-03-31
Apirilaren 8an, ostegunarekin, Herriarteko Txa-
pelketa-Kutxa Sariaren aurkezpen ekitaldia
burutuko da. Parte-hartzaileen zerrenda, aurre-
ko urteko datuak, palmaresa, parte-hartzea-
ren bilakaera…, xehetasun ugari eskainiko
dituzte. Herriarteko Txapelketa-Kutxa Saria-
ren aurkezpena eta zozketa arratsaldeko
19:00etan izango da, Miramongo (Donostia)
Zientziaren Kutxagunean. Andoaingo Gazte-
leku taldeak itxaropen handiak jarri ditu aur-
tengo edizioan.

www.aiurri.com

BideoakEuskaraAlbiste gehiago

Argazki bilduma

2010-III-26 // 

Asteasuko Pello Errota esko-

lako eraikin berriaren lehen

harria

1136
Aizkardi taldeak

antolatutako mendi
ibilaldiaren parte

hartzea

ANDOAIN   2010-03-29
Andoaingo eskolako txirrindularia federazio-
arekin kontzentratua egon zen asteburuan eta
gaur jakin ahal izan denez, apirilaren 11n Paris-
Roubaix lasterketa ezagunean parte hartuko
du estatu mailako federazioen elastikoarekin.
Jubenil mailako txirrindulari urnietarrarentzat
sekulako albiste pozgarria da, lasterka mitiko-
an parte hartzeko aukera izango duelako. Hel-
duek egingo duten lasterketa osoaren azken
122 kilometroak egingo dituzte jubenil mai-
lako txirrindulariek.

207
Helmugaratu ziren

Adarra mendira
igotzen den
lasterketan

Mikel Iturria 
Paris-Roubaix proban

Demografia

JAIOTZAK
Sara Prego Giraldo

Martxoaren 20an, Andoainen

Naroa Serna Sanchez
Martxoaren 25ean, Andoainen

Markel Aranburu Hernandez
Martxoaren 29an, Andoainen

Maialen Caballero Ezkurra
Martxoaren 18an, Zizurkilen

Irene Peña Peguero
Martxoaren 18an, Amasa-Villabonan

Haize Gorostidi Olasagasti
Martxoaren 23an, Amasa-Villabonan

Eritz Altuna Aburuza
Martxoaren 26an, Amasa-Villabonan

Danel Azkue Agirre
Martxoaren 30ean, Amasa-Villabonan

Julen Lertxundi Martin
Martxoaren 30ean, Asteasun

HERIOTZAK
Joxe Mari Mendizabal 
Amondarain

Martxoaren 28an, Adunan

Alfonso Guijarro Bernal
Martxoaren 17an, Amasa-Villabonan

Saturnina Mateos Luis
Martxoaren 25ean, 
Amasa-Villabonan

Miguel Angel Arraiza Rebolé
Martxoaren 22an, Zizurkilen

Joxe Zubeldia Otegi 
Martxoaren 24an, Andoainen

Felisa Oraa Madinabeitia
Martxoaren 28an, Andoainen

Maria Malkorra Gorostidi
Martxoaren 31n, Andoainen

Josefa Retegi Zabaleta
Apirilaren 4an, Andoainen

Pilar Agirre Sein
Martxoaren 24an, Asteasun

ZORIONAK
Bernarda
Letamendiak
martxoaren 24an
urteak bete
zituen.
Goraintziak
Eizagirre
sendiaren
partetik.
Andoain,
Asteasu

ZORIONAK
Elene Diez
Zipitriak, gure
etxeko erreginak
martxoaren 31n
lau urte bete
zituen. Zorionak
eta muxu
pottoloak
etxekoen
partetik.
Andoain

ZORIONAK
Zorionak
guapo!
Dagoeneko 3
urte potolo.
Muxu handi bat
ama, aita, Aratz
eta amonaren
partetik.
Andoain

ZORIONAK
Klara Larrañaga
Letamendiak bi
urte beteko ditu
apirilaren 11n.
Zorionak eta
muxu handia
Andoaingo
aiton-amonen
partetik.
Amasa-
Villabona

ZORIONAK
Maria Belokik
hamabi urte bete
zituen
martxoaren 23an.
Muxu handiak
etxekoen partetik.
Oso ondo pasa
genuen zure
urtebetetze
festan.
Zizurkil

ZORIONAK
Garazi
Ollakarizketa
Usandizagak 4
urte beteko ditu
apirilaren 13an.
Urte askotarako
Marisorgin! beti
bezain alai
jarraitu, bihurri.
Muxu piloa
etxekoen partetik.
Zizurkil

ZORIONAK
Alaitz Artola
Etxenagusiak 3
urte bete zituen
apirilaren 2an.
Zorionak, eta
segi beti bezain
irribarretsu.
Muxu handiak
etxekoen
partetik.
Andoain
Zizurkil

ZORIONAK
Elene Elexpuru
Goenagak, gure
etxeko
sorgintxoak 3
urte beteko ditu
apirilaren 14an.
Zorionak eta
muxu potoloak
etxeko guztion
partetik.
Amasa-
Villabona

ONGI ETORRI
Otsailaren 17an
jaio zen Eñaut
Unanue
Lizarragak lehen
irribarreak egin
ditu Asteasun.
Muxu handiak
etxeko txikienari
Zizurkilgo
familiaren
partetik.
Zizurkil

ZORIONAK GARAZI!!
Apirilaren 9an urtebete egin digu gure etxeko txikiak.
Pa, pa, pa eta pa!!!
Atta ta ama.
Zizurkil

Zorion-agurrak Igorri argazkia eta idatzia Andoaingo 
edota Zizurkilgo egoitzara

diseinua@aiurri.com  edota  http://www.aiurri.com/agurrak.php

A s t e a s u
943 690 821

Udaberri udarako kolekzio berria

Kale Berria, 2  -   Tel./Faxa: 943 591 806   -  20140 Andoain (Gipuzkoa)

342 barrua  6/4/10  14:23  Página 5



2010eko apirilaren 9a6 I R U D I B E R R I A

Aizkardiko 
mendi ibilaldian

M
artxoaren 28an, Amasa-Villa-
bonako Aizkardi mendi talde-
ak antolatutako 42. Ibilaldi

neurtuarekin eman zitzaion hasiera
Euskal Herriko Iraupen luzeko ibi-
laldi sortari. Giro eta paraje ede-
rrak lagun, 1136 lagunek hartu
zuen parte ibilaldi luzean nahiz
motzean. Aukera luzearen alde
egin zuen gehiengoak, 677k guzti-
ra. Motzean 459 lagunek hartu
zuen parte. Argazki ederrak eta da-
tu zehatzagoak: www.aizkardi.com
gunean.

Apir ilaren 11n, Andoaingo
Euskalduna mendigoizale taldeak
antolatutako ibilaldi neurtuaren
txanda izango da. Ibilaldi luzea
Zestoan hasi eta Andoainen amai-
tuko da, 40,5 kilometroko luzera
eta 2050 metroko desnibelarekin:
Zestoa-Aizarna-Alzolarras-Alzola-
Pagoeta-Laurgain-Agorregi-Altxe-
rri-Andatza-Belkoain-Andoain.
07:00etan autobusez irtengo dira
Laboralaren paretik. 13 kilometro-
ko luzera eta 340 metroko desnibe-

leko ibilaldi motza ere izango da:
Andezarreta-Zarateko Benta-Bel-
koain. Autobusez ir teera:
09:30etan. Izena emateko aukerak:
943592232 (08:00etatik 21:15eta-
ra) eta euskalduna@yahoo.es.

Apirilaren 25ean, berriz, es-
kualdeko urteroko froga entzute-
tsua izango da Amasan; XVIII. Lo-
atzoko lasterkerta antolatuko baitu-
te Uxo-Toki elkarteak eta Amasako
Gazteek. Izen-ematea doakoa izan-
go da egunean bertan Uxo Toki el-
kartean, 09:00etatik-10:15etara.
Lasterketa 10:30etan hasiko da
Uxo Toki elkartearen aurrean eta
korrikalariek Loatzora igo eta be-
rriro irteera tokira itzuli beharko
dute. Lehenengo hiru gizon eta hi-
ru emakumeentzat sariak izango
dira eta gainerako parte hartzaileen
artean zozketa egingo da. Korrika-
lariek Amasako pilotalekuan dutxa-
tzeko aukera izango dute.

Animo mendigoizaleei eta au-
rrera!

Kate motzean
Izen abizenak: 
Josune Lizarraga
Herria: Aduna
Lanbidea: Garbitzailea

HEDABIDEEN INGURUAN:
Aiurriko atalik gogokoena?
Denetik pixka bat. Jende ezaguna
ikustea gustuko dut.
Aldizkarian faltan botatzen
duzuna?
Ezer berezirik ez.
Idatzizko beste hedabiderik? 
Ez naiz egunkariak irakurri zalea.
Irrati-saiorik? 
Segura Irratia, Txolarre, Euskadi
Irratia.
Telebistan zer? Pelikulak.
Internet? Ez.

ALKATE BAZINA…
Ezer aldatuko al zenuke zure
herrian?
Lehen bezala mantenduko nuke
herria.
Eta eskualdean? Etxe gutxiago
eta herri txikiak bizirik.

AUKERAN BAKARRA
Pertsonaia: Inor berezirik ez.
Animalia: Zaldia.
Jakia: Kaneloiak, txuleta,
arkumea…
Edaria: Sagardoa.
Liburua: Juan Kruz Igerabideren
poesia eta ipuinak.
Kantua: Benito Lertxundirenak.
Filma: Dokumentalak.
Kolorea: Beltza.
Urtaroa: Udara, udaberria eta
elurra.
Zaletasuna: Ibiltzea.
Jantzia: Txandala.
Txoko kuttuna: Etxea.

ZENTZUMENAK
Usaina: Loreak.
Zaporea: Esnea.
Hotsa: Txorien kantuak.
Ikuspegia: Mendialdea.
Ukitzea gogoko: Ohea.

Parte hartze handia

Lapurtxuloren magalean, hainbat parte hartzaile indarrak hartzen berriro abiatu aurretik.

Aizkardiko 
mendi ibilaldian

Udaberriaren etorrerarekin, martxotik irailera bitartean ikus daiteke
uhalde-enara (Riparia riparia) Tolosaldean.

N
egua Afrikako Mendebalde-
ko Sahelean ematen du.12-
13 cm bitarteko enara

txikia da, marroi koloreko
gain-aldea eta azpi-aldea
zuria duena.Bularrean,aldez
alde gurutzatzen dion arras-
to marroi bat du. Bi sexuak
berdinak dira. Hego luze eta
zorrotzak ditu eta buztanaren
bukaeran koska txikia du.

Ur gezatatik hurbil dauden ezponda
hondartsuetako kolonietan ugaldu ohi da.
Bertan zulatzen ditu, mokoaz eta hankez la-
gunduta, amaieran habia-ganbera bana du-
ten tunelak. Urtean txitaldi bat edo bi erru-
ten ditu.

Espeziea arriskuan dago eta Kalteberatzat
jo da Euskal Autonomia Erkidegoan
(167/1996 Dekretua); alegia, neurri berezirik
hartu ezean galtzeko arriskuan egotera irits li-
teke. Europako gainerako lurraldeetan Babes
hertsiko fauna-espezie moduan ageri da.

Gipuzkoan 31 kolonia aktibo ezagutzen di-
ra; Urumea, Oria, Urola eta Debaren arroe-
tan, eta 453 bikotekoa da populazioa betiere,
2008ko zentsuaren arabera. Tolosaldean ze-
hazki Andoainen (2),Villabonan (2),Tolosan
(4), Lizartzan (1) eta Alegian (1) ugal-gune
ezagutzen dira. Oso eremu artifizialetan
ugaltzen ikasi du, ibarretako hormetan, esate-

rako, non drainatze-hodietan
egiten baititu habiak. Bizkaian

kolonia bakarra ezagutzen da
eta Araban erreketatik gertu
ugaltzen da, hondarrezko
nahiz hartxintxarrezko ez-
pondetan, berak zulatzen

dituen tuneletan batik bat;
Araban diren kolonia apu-

rrak, gainera, egoera zailean
daude, eta Kudeaketa Plan bera-

riazkoa dute (22/2000 Foru Dekretua).
Gizakiak habitata txikitzea eta eraldatzea;

edota landareek hormak estaltzea dira espe-
zieak dituen arrisku handienak eta bere heda-
pena gehien mugatzen dutenak. Ugaltze sa-
soian berriz, kirol-arrantzak eta kolonietatik
gertu sastraka garbitzeak ugalketaren arra-
kasta mugatu dezakete.

Villabonan, La Salvadora zonaldeko bide-
ratze-horman zegoen kolonia 2009an desa-
gertu zen. Aranzadiren teknikarien aholkuei
jaramonik egin gabe, porlanezko pareta za-
harreko drainatze-hodiak, harrizko plaketak
jarriz estali zituzten eta horrek, ugaltzeko au-
kera kendu zien. Orain geratzen den kolonia
bakarra Legarreta auzoan dago eta bertan 15
bat bikote ugaltzen dira.

Zizurkilgo Ugare inguruan bideratze-hor-
ma egin dute Oria ibaian Zizurkilgo Udalak
eta Uraren Euskal Agentziak. Uhalde-enarek
bertan jarrai dezaten zenbait neurri hartu di-
ra. Gipuzkoako beste kolonien kabiak aztertu
ondoren, hainbat drainatze-hodi barnetik
egokitu egin dira habien babesleku bihur dai-
tezen eta horrek espeziearen kontserbazioan
lagun dezan. Diseinua Aranzadi Zientzia El-
karteak egin du bertan uhalde-enara aiseago
ugal dadin.

Ur-bideratze lanak 2009ko udaberrian bu-
katu ziren, eta uhalde-enarak udaberri hone-
tan Zizurkilen egokituriko ugal-gune berria
aurkitu eta kolonizatuko dutela uste dugu.

Zizurkilgo Ugare
inguruan bideratze-

horma egin dute Oria
ibaian eta uhalde-

enarek bertan jarrai
dezaten zenbait
neurri hartu dira

Jon Etxezarreta Iturriza
Aranzadi Zientzia Elkartea

Uhalde-enararen
bitxikeriak Tolosaldean

HARATEGIA -  URDAITEGIA

FRANCISCO
MENDIKUTE

Euskal Herriko produktuetan
oinarritua:

Esne produktuak, hautatutako
kontserbak eta kalitatezko okela

Kaletxiki, 15  % 943 590 258
ANDOAIN

Gure berezitasuna: 
EUSKAL SUKALDARITZA 
ETA ETXEKO POSTREAK
Errementari,1 - ASTEASU

Tel.: 943  69 10 25 

Patxine 
jatetxea

stop
liburu denda

Agustin

Leitza, 27

943 591 603

20140

ANDOAIN

(Gipuzkoa) 

Kultura Sailak
diruz

lagundutako
hedabidea

D
uela hirurogei ur te
hasi zen Zizurkilgo
Aunibar baserr iko
Brigi Bengoetxea
Uranga Aurrera ta-

bernan lanean.
Brigik ez dauzka ahaztuta

Aurrera tabernan egindako
lanak.Atzera begiratua eginez,
errepaso ederra egin du aurre-
ko garaietako tabernariak,
“taberna egon den etxeak 200
urte izango ditu,ni duela 60 urte
hasi nintzen bertan lanean Anjel
Berakoetxea etxeko semearekin
ezkondu eta gero. 1953 urtean
egin genuen Aurrerako segida-
ko etxea, gure bizitokia izan
dena”. Brigi baino lehen, sena-
rraren ama aritzen zen taber-
nan, baina osasunak baldintza-
tuta itxi egin zuen denboraldi
batean. Brigik lan berriari eutsi
zion garaian Aurrera ez zen
taberna soila, besteak beste,
jatetxea eta pentsioa ere bazen
eta bertakoak bezala, kanpoko
jende asko etortzen zen.“Txo-
ferrekin lan handia izaten zen,
Oria papeleran bertan egiten
baitzuten orduan pasta. Pape-
ra egiteko eukalipto egurra San-
tandertik ekartzen zuten eta
egunean 100 txofer ere etorri-
ko ziren! Askok tabernaren goi-
ko logeletan egiten zuten lo”.
Pentsioak bi solairu zituen eta

azken urteetan itxita egon bada
ere, bi oheko 18 logela zeuden.
“Garai hartan, kanpoan lanik
ez eta jende asko etorri zen ingu-
ru hauetara lan bila. Fabriketa-
ko langileez gain, anbulatorio-
rik ere ez zenez, mediku ugari
egon zen gure etxean, baita
maisu eta albaitariak ere”.

Sukaldari ere bai
Brigik gogoratzen duenez,
gutxienez 40 maisu bizi-
tu zen Aurrera .
“Anbulatorioa egin
aurretik, mediku
guztiak hemen bil-
tzen ziren.Guardia
zutenean bertan
geratzen ziren lotan
eta gainerakoan, jatera
etortzen ziren hona. Inork
larrialdirik zuenean, mediku
edo albaitari bila etortzen ziren
herritarrak”. Pentsioan eta
tabernan egiten zuen lan Bri-
gik, baita sukaldean ere. “Egu-
nero 80 lagun inguru etortzen
zen bazkaltzera. Tabernaren
segidan etxea altxatutakoan,
bertako jangelan ematen geni-
tuen bazkariak;tabernak ez bai-
tzeukan jangelarik. Sota, caba-
llo,rey,baino egunero izaten zen
jatekoa: zopa, potajea, gisatua,
almondigak…, eta postrea”.
Diruzalea izan balitz milioidu-

na beharko lukeela azaldu du
emakume eskuzabalak, “askok
ez zuen otorduak ordaintzeko
adina irabazten eta nik jatekoa
behintzat faltako ez zitzaiela
esaten nien beti. Miserikordia-
ren antzekoa izan da hau”.

Berandu itxi, goiz ireki
Azaldu duenez, jende asko bil-
tzen zen eguerditan kartetan
jolastera. “Baina ez zen orain

bezala: orain basoerdia
oso jende gutxik eda-

ten du eta orduan
dena basoerdia
zen. Kaxa egiteko
lan asko egin behar

zen. Kafearekin,
kopa eta purua ere

hartzen zuten”. Astean
zehar asteburuetan baino

beranduago itxi ohi zuten taber-
na, “inguruko baserritarrak
musean presarik gabe hasten
ziren eta askotan puntua egi-
nez, erdi-lotan egoten nintzen
noiz bukatuko zain. Papeleran
goizeko 05:30etan jotzen zuen
lehenengo tutuak eta, artean
taberna itxi gabe, bertan ego-
tea behin baino gehiagotan ego-
kitu zitzaidan”. Berandu itxia-
gatik,ordea, egunkaria iris-
terako, goizean goiz
zabalik izaten zen
berriro, “goizeko

06:30etako trenean etortzen
ziren periodikoak.Villabonako
Periodistaneko Iraola aita joa-
ten zen geltokira periodiko sor-
taren bila eta goizean goiz uzten
zigun tabernan. Handik urte
askora hasi ziren furgonetaz
ekartzen”.

Ixtearen pena
Brigiren garaian bezala, orain
ere Zizurkil eta inguruko herrie-
tako jende asko bildu izan da
Aurreran.“Gazte jendeak taber-
na itxita ikustean pena handia
hartuko duela iruditzen zait.Niri
ere sekulako pena ematen dit
horrenbeste lan egin ondoren
dena itxita ikusteak, baina
momentua iritsi da”.Bizitzaren
legea.

Egunero 80
lagun etortzen

zen
bazkaltzera

Zizurkilgo Aurrera tabernak betiko itxi
zituen ateak martxoaren 31n. Itzal

handiko txokoa izan da urtetan, 
gazte nahiz helduen bilgunea. 

Brigi Bengoetxea: 50eko hamarkadako tabernaria

Azken urteotan Zizurkil nahiz Villabonako
herritarrek bideratu dute Aurrerako martxa
eta hamarnaka tabernarik egin du lan ber-
tan. 50eko hamarkadan hasita, Anjel Bera-

koetxea eta haren emazte Brigi aritu ziren
lanean,Ventura Mediavillaren txanda izan zen
gero.90eko hamarkada amaieratik gaur egu-
nera, Josu Galarza, Enrike Jauregi, Imanol

Eizmendi eta Ionan Esnaola arduratu dira
tabernaz.Aurrerantzean askoren oroitzape-
nean geratuko da tabernako giroa; barrukoa
bezala, kanpoko terraza atseginekoa.

Brigi Bengoetxea,Zizurkilgo sukaldaria.Brigi Bengoetxea,Zizurkilgo sukaldaria.

Ionan Esnaola Arruti
zizurkildarrak gidatu
du Aurrera azken
bost urteotan. 

Noiz hasi zinen Aurreran la-
nean?
Duela zortzi bat urte hasi nin-
tzen, taberna Imanol Eizmen-
dik hartu zuenean. Aurrez ere
ostalaritzan aritutakoa nin-
tzen: hemezortzi urte betetze-
ko nituela Olentzo jatetxean
aritu nintzen, gero Behibate-
gin eta Azken Mugan ere egin
nuen lan. Aurreran 23 urtere-
kin hasi eta hiru urte eta erdiz
Imanolekin lan egin eta gero,
duela ia bost urte hartu nuen
tabernaren ardura. Tartean
Pasusen ere aritu nintzen.

Adin eta izaera ezberdineko
jendearen bilgune izan da
Aurrera urtetan…
Denetariko jendea biltzen zen
eta hortxe zegoen tabernaren
xarma. Jende oso heldua eta
gaztea batera egonagatik,
errespetua nagusitu izan da
denen artean. Bata bere kafea,
kopa eta fariasa hartuta; izki-
na batean bikote bat, beste iz-
kinan lagun taldea… Herriko
zati txiki bat behintzat izan da
taberna eta, nire bizitzan, zati
garrantzitsua.

Zer nolakoa esperientzia
izan da zuretzat Aurreran
lan egitea?
Oso gustura aritu naiz. Kon-
tzertuak, mus txapelketak edo
festak antolatzen saiatu naiz
eta jendeak ondo erantzun
du. Udaletxeak ere lagundu
egin digu, ordutegi aldetik ba-
tez ere. Argi dago gaur egun
festarik antolatzen ez bada
oso zaila dela aurrera egitea.

Jendeak edaten duenean
arazoak sor daitezke, baina al-
de horretatik lasai ibili gara
gu. Aurreran, garai zailagoak
izan ziren arren, azken urtee-
tan bezero finkoak izan ditu-

gu eta txintxo ibili da jendea.
Taberna ixterakoan ere lasai-
tasunez aritzen ginen eta as-
kotan bezero pare bat taberna
ixten laguntzen geratzen zen.
Asko eskertzen da jendearen
erantzun hori. Herri txikia eta
jende ezaguna izateak lagun-
du du, dudarik gabe. Bestal-
de, jendearen jaitsiera nabari-
tu egin da. Jende asko Donos-
tia edo Zarautz aldera joaten
zen asteburuan eta, azken bo-
ladan, Amasa-Villabonan ere
mugimendua sortu da.

Jendearen jaitsiera nabar-
mena, beraz…
Badirudi tabernak beteta ego-
ten direla eta ondo funtziona-
tzen dutela, baina errealitatean
ez da erraza aurrera egitea.
Azken boladan, asteburuetan
lagunen bilgune izan da Au-
rrera, baina bertan elkartu on-
doren batera eta bestera joaten
zen jendea. Besteak beste, fes-
tetan bete-beteta egoten zen
barrua eta kanpoa lehen; lan-
gile asko aritzen ginen duela
bost urte. Azken urte hauetan,

ordea, dezente jende gutxiago
ibili da eta kanpoan ez da ba-
rra jarri beharrik izan.

Jendearen jaitsiera horrek
bultzatu al zaitu Aurrera ix-
teko erabakia hartzera?
Kalean denetarik entzun da,
etxeak egin behar dituztelako
bota behar zutela… Nik ez
daukat halako informaziorik.
Proiektua badago eta egunen
batean etxeak egingo dituztela
iruditzen zait, baina ez da ho-
ri arrazoia. Nire kasuan taber-
na uzteko erabakia arrazoi ez-
berdinek bultzatu dute: jende-
aren jaitsierak batetik; taber-
naren beraren egoerak beste-
tik, azpiegitura aldetik hutsu-
neak baitzeuden eta ziurtasu-
nik gabe obretan sartzea ez
baita komeni. Era berean, nik
badut nire lana eta tabernaren
ardura lotura handiegia egin
zait azkenerako.

Alde batetik poza ematen
dit burutik ardura bat kentze-
ak, baina era berean, pena ere
bai. Jende askori entzun diot:
Nora joan behar dugu orain? 

Norbaiti eskerrak eman nahi
dizkiozu, ezta?
Bereziki Zigor (Lanpre) DZ-
ri. Taberna aurrera atera bada
lankideengatik eta nigatik ere
izango zen, baina baita bere
laguntzagatik ere. Zigorrek bi-
deratuta talde eta DJ ezagun
dezentek jo dute tabernan:
Aritz Sound Sistem, Makala,
Esne Beltza, Esne Zopak,
Kauta, Los Reyes del K.O…
Horietako batzuk izen handia
hartu dute gerora eta niretzat
oso pozgarria da hemen jo
izana.

Aburuza sagardotegian
bazkaria egin ondoren,
trikitixa, bertsolari, perkusio
eta tabernako festa
luzearekin agurra egin zioten
martxoaren 27an
Aurrerazaleek euren txokoari. 

Tabernaren inguruan

Ionan Esnaola, Aurrera tabernako barran.

Josu Galarza 
“Enrike Jauregirekin batera, bede-
ratzi urte egin nituen Aurreran
lanean (1992-2000). Langabe-
zian geratu ginen krisi garai har-
tan eta taberna alokatzeko auke-
ra izan genuen. Oso gustura ari-
tu ginen lanean, nagusiekin ere
harreman ona izan genuen beti.
Aurrera erreferentzia izan da
Zizurkilen. Pena eman dit itxie-
rak, batez ere jende gaztea nora

j oan  j a k in
gabe geratu
delako”.

Maialen Godoy
“Lehen koadrilakoak ez ginen
asko etortzen Aurrerara, baina
azken boladan sarri eta oso gus-
tura etorri gara. Tabernan koa-
drilakorik egon ez arren, beti ego-
ten zen ezagunen bat hitz egite-
ko. Tabernariak ere oso jatorrak
ziren. Pena handia eman dit taber-
na ixteak. Zizurkilen ez dago gaz-
teak elkartzeko taberna askorik
eta beste lokalen bat irekitzea
ondo legokeela 
uste dut”.

Ionan Esnaola: Azken urteotako tabernaria
“Jende oso heldua eta gaztea batera egonagatik, errespetua nagusitu izan da denen artean”

Etxetik datorkizu albaitari-
tzarekiko tradizioa…
Kandido Mendizabal, nire ai-
ta zena albataria izan zen eta
haren aitonak ere hainbat
pauso garrantzitsu eman zuen
ganaduaren inguruan. Baltzu-
keta-Haundi baserrikoa zen
nire aitaren aitona eta
1896an, Suitzara joan zen
hango behi arraza bat hona
ekartzera. Behi suizak bezala
ezagunak direnak, Alpeetako
behi arreak, hark ekarri zituen
lehendabiziko aldiz.

Nire aitak berriz, albaitari-
tza ikasi zuen 1944tik 1949ra,
Zaragozan. 23 urte beste-
rik ez zituela hasi zen
lanean. Garai har-
tako albaitari gaz-
teenetakoa zen.

Lorpen han-
diak egin zi-
tuen aitak al-
b a i t a r i t z a
munduan…
Behiei intsemi-

nazio artifizialak egiten lehe-
nengoetarikoa izan zen, Frai-
soron. Bertan zegoen estatu
mailako lehendabiziko intse-
minazio artifizialerako estatu-
ko gune bakarra. Errezilen ere
egin zuen aitak denboraldi bat
lanean, eta beti esaten zuen
bertako baserri batean jaio ze-
la intseminazioz sortutako le-
hendabiziko txekorra. Berak
eraman omen zuen saltzera
Azpeitiako azokara.

Aitak bezala, Zaragozan
egin zenituen ikasketak. Ka-
rrera amaituta, gogoan al

duzu zure lehen
e g i n b e h a r r a

zein izan zen?
1986an, ikas-
ketak bukatu
eta hurrengo
egunean ha-
si nintzen
lanean. Be-
r a s t e g i k o
albaitariar i

o rdezkotza

egin nion berrogei egunez eta
bere etxean bizitu nintzen
egun haietan. Berastegiko ba-
serri gehienak mistoak ziren
orduan; nagusiak lantegietara
joaten ziren lanera eta baserri-
ko lana ere mantendu egiten
zuten. Txerri asko zegoen or-
duan Berastegin. Normalean
hiru edo lau esne-behi eta
bost edo sei txerrama izaten
zituzten. Gizentzeko saltzen
zituzten txerrikumeak. Nire
egiteko nagusiak txerriak txer-
tatu edota belarritakoak jar-
tzea izan ziren hasiera hartan.

Zeintzuk dira zure lanbide-
ak eskatzen dituen zereginik
nagusienak? 
Ardura ezberdinak izaten di-
tut: behiei hazia jartzen diet,
ernari dauden edo ez ere be-
giratzen diet; lehen eskuz egi-
ten zen lan hori, orain ekogra-
foak erabiltzen ditugu. Behiek
gaixotasunen bat dutenean
klinika lanak ere egiten ditugu
eta zirugia beharrezkoa den
kasuetan, hori ere bai. Behia
dagoen tokian bertan opera-
tzen denez, garrantzitsua da
garbitasuna zaintzea. Norma-
lean behia zutik operatzen

saiatzen gara, gutxiago zi-
kintzen direlako. Etzan

beharra dagoenean,
toki garbi batera mu-
gitzen ditugu.

Saneamenduko
kanpaina ofizialak
ere egiten ditugu.
Gipuzkoan albai-
tari elkar te bat
dago eta Foru
Aldundiak el-
kartea kontra-
tatzen du lan

horiek egiteko: tuberkulosia,
bruzelosia, perineumonia eta
leukosia kontrolatzen ditugu.
Horri esker, gaixotasun horiek
ia galduta daude inguru haue-
tan. Duela hiru urtetik hona
mingain urdinaren aurkako
txertaketak ere egin ditugu.

Horrez gain, zezen feste-
tan ateratzen dire animalien
kontrola ere egiten dugu: do-
kumentazioa begiratzen da,
adarrak ondo moztuta eta bil-
duta dituen edo ez, animalia-
ren pisua… Geroz eta zorroz-
tasun handiagoa dago horre-
tan ere.

Gipuzkoan barrena, hainbat
txoko ezagutzeko aukera
emango zizun albaitari-
tzak…
Urtean zehar 40.000 kilome-
tro inguru egiten dut, batera
eta bestera. Ia egun osoa ema-
ten dut etxetik kanpora. Aste-
asu, Zizurkil, Aia, Donostia,
Hondarribia, Errenteria…, in-
guru horietako baserrietan
ibiltzen naiz gehienbat. Base-
rrietan barrena, txoko asko
ezagutu dut, bai.

Lanean daramatzazun urte-
etan, asko aldatu al da zure
lanbidea?
Bai, aldaketa handiak izan di-
tu; bai lanbideak, baita sektore-
ak ere. Lehen hamar bat behi
izaten zen baserriko, orain be-
rriz askoz ere ustiategi handia-
goak dira. Oso baserri gutxi
geratzen dira ukuiluan hamar
behi dituztenak. Horrez gain,
ni hasi nintzen garaian, egune-
an 20 litro esne ematen zituen
behia izugarri ona zen; gaur
egun berriz, horiek kendu egi-

Jabier Mendizabal
Andoaingo albaitaria
Jabier Mendizabal andoaindarra albaitari lanetan dabil 23 urte zituenetik. 
Bere aita Kandido Mendizabal zenaren pausoak jarraitu ditu lanbidean. 

Jabier Mendizabal andoaindarrak hogeita lau urte daramatza albaitari gisa lanean. 

ten dira ukuilutik, ekoizpen
txikia delako. Zezenen hazie-
tan ere asko zabaldu da aukera
eta baserritarrek asko zaintzen
dute hori; katalogo bidez egi-
ten dute haziaren eskaera,
ekoizpena hobetzeko komeni
zaienaren arabera.

Horrez gain, askoz ere
gehiago kontrolatzen dira ga-
naduen mugimenduak. Txe-
korra jaiotzen denetik hiltzen
den arte egiten dituen bidaiak
edo jabe aldaketak elektroni-
koki kontrolatzen dira. Behi
eroen gaixotasunak ekarr i
zuen exijentzi hori.

Telefono mugikorrik ere ez
zen izango hasiera hartan...
Hala da, eta horrek lotura
handia ekartzen zuen, abisuak
etxean hartzen zirelako. Nero-
nek ekarri nuen Andoaingo
lehendabiziko mugikorra;
traste handi-handia zen. Etxe-
an hiru bat metroko altuerako
antena jarri beharra izan ge-
nuen eta autoan ere metro eta
erdikoa jarri zidaten. Hala eta
guztiz ere, askotan geratzen
zen seinalerik gabe. Orain,
oso arrunta iruditzen zaigu
edozein txokotatik telefonoz
hitz egin ahal izatea, baina ho-

rrek aurrerapauso handia eka-
rri zuen niretzat.

Nola ikusten duzu sektorea-
ren egoera gure eskualdean?
Esne behien ustiategi handie-

nak gure eskualdean bilduta
daude; Zizurkil eta Asteasu
inguruan bereziki. Egoera ez
da batere erraza, ez esne us-
tiakuntzetan ezta haragitako-
an ere. Iaz asko jaitsi zen es-

nearen prezioa eta ez da le-
hengora itzuli. Inbertsio han-
diak eginak dituztenen egoera
ez da batere samurra. Haragi-
tarako sektorearen egoera ere
oso txarra da, duela 20 urteko
prezio berean saltzen da hara-
gia. Egoera zein den azaltzeko
beste adibide bat jarriko dut:
garai batean, esne-behiak txe-
kor arra izaten zuenean,
50.000 pezetan saltzen zen gi-
zentzeko, gaur egun, 30 euro
inguru ordaintzen dute.

‹‹
Esne-behiaren 

txekor arra, 50.000
pezetan saltzen zen

lehen, gaur egun, 
30 euro inguru
ordaintzen dute

‹‹

Baltzuketa-Haundi
baserrikoa zen nire
aitaren aitona eta

1896an, Suitzara joan
zen hango behi arraza

ekartzera

Gaudencio Arregi azpeitiarra izan
zen hazia jartzen hasi zen lehen-
dabiziko albaitaria eta hura izan
zen Kandido Mendizabalen ira-
kaslea. 1953an atera zuen Kan-
didok intseminazio artifizialeko
diplomatura, eta hilean ehun behi
baino gehiago intseminatzen
omen zituen, garairako oso kopu-
rua altua. Intseminaziorako sis-
tema berezi bat erabiltzen zuten
Gaudenciok eta Kandidok eta
inguruko probintzietako albaita-
riak Fraisorora hurbiltzen ziren
hura ikustera. Izan ere, sistema
hura erabiliaz ernari geratzen

ziren behien kopurua oso altua
baitzen.

Urte haietan hozkailuan man-
tentzen zuten hazia. Termo txiki
batean izotza jarrita garraiatzen
zuten zezenen hazia behar zen
tokira. Fraisoro izan zen hozkai-
lu sistema hori gehien luzatu
zuen zentrua. Lau arraza ezber-
dinetako zezenak izaten zituzten
Zizurkilgo zentruan: frisoiak, Alpe-
etako arreak, pirinearrak eta
txarolesak. Kandido, 1992an
jubilatu zen, Fraisoron
bertan, 42 urte ondo-
ren.

Kandido Mendizabal eta Gaudencio Arregi, berritzaileak

al

BATXILERGOAK ETA GOI MAILAKO 
GIZA INTEGRAZIO ZIKLOA

• Batxilergoak: zientifiko-teknikoa, humanistikoa

• Goi mailako Giza Integrazio Zikloa

• A eta D ereduak (euskara eta gaztelera)

B A T X I L E R G O A K

I N S T I T U T U A

LEIZARAN
Plazaola kalea, 23 - Andoain
943 300 078 - www.leizaran.net
iesandoain@euskalnet.net

Kandido Mendizabal.

Behi haziendekin egiten du lan, batez ere, Jabier Mendizabalek.

goa urrun ikusita, ez etortzea
erabakitzen baitzuen. Erdigu-
nean egonda, jendea biltzea
errazagoa izango dela uste
dugu”.

Madrildik laguntza
Udalaren aldetik, Jubilatuen
elkartearen inguruan pauso
ezberdinak eman dira azken
legegintzatan. Joxe Bixentek
adierazi duenez, aurreko Udal
agintalditik hasita onartu zen
Aldude kaleko egoitza jubila-
tuentzat izatea. “Hala ere ezin
izan zuten egitasmoa burutu,
egoitza hori erosteke baitze-
goen oraindik”. Egungo lege-
gintzaren baitan lortu dute
azken urratsa ematea, baina
krisiaren ondorioz, laguntzak
murriztu egin direnez, azke-
nean, Madrildik etorriko den
laguntzarekin egokituko dute
Jubilatuen egoitza, ia 600.000
euroko aurrekontuarekin.
“Madrilgo dirulaguntza es-

preski gizarte ekipamenduei
bideratuta zetorrela jakin ge-
nuenean, guretzat oso egokia
zela pentsatu genuen eta hala-
xe izan da”.

Taberna irekia
Jubilatuen elkarte berriak he-
rritarrei zabaldutako taberna
izango duela aurreratu du le-
hendakariak. Elkarteko kideen
asmoa, helduei bezala gazteei
ere tabernako ateak zabaltzea
da, “nire nahia, taberna de-
nentzako espazio komuna iza-
tea litzateke. Jubilatuentzat
hainbat gune pribatu egona-
gatik, etorri nahi duen guztia-
rentzat leku irekia izatea ga-
rrantzitsua iruditzen zait. Hel-

J
ubilatu elkarteko kideek
badute pozik egoteko
arrazoirik eta halaxe dau-
dela adierazi du elkarte-

ko egungo lehendakari Joxe
Bixente Agirrek. Herriaren
erdigunean egoitza berritzeko
asmoa aspaldidanikoa da.Due-
la hamar urte ekin zioten saia-
kerari garai hartako Jubilatu
elkarteko zuzendaritza batzor-
de ezberdinek. Haatik, orain
arte ez zuten egoitza berriaren
inguruan adostasunik lortu eta
azken proposamena,Txermin-
go elkartea handitu –zati berria
gehituz- eta berritzea izan zen
Udalaren aldetik. Agirreren
ustetan ona zen proposamen
hori ere, “dudarik gabe, pro-
posamen ona zen.Duela hamar
urtez geroztik, ordea, jendea
egoitza berriaren eske ari zen.
Egoitza berria izateari baino,
erdigunean egoteari ematen
zitzaion garrantzia; hainbat
pertsona adinduk, Txermin-

du koadrilen inguruan gazte
jendea ikusteak alaitasuna
ekarriko luke. Ea nola bidera-
tuko dugun gaia, baina ideala
hori litzateke nire iritziz”.

Egoitza berria, 
asmo berriak
Egoitza berriarekin batera,
badituzte asmo berriak ere,
“batetik, Txermingo egoitzan
ile-apaindegi txiki bat dugu eta
jende asko ibiltzen da bertan.
Bestetik, une honetan erabil-
tzen ez den arren, podologoa-
rentzat ekipamendua ere
badaukagu.Masajea nahiz bes-
te hainbat eskaintzarekin bate-
ra, bi zerbitzu horiek martxan
jarri nahiko genituzke egoitza
berrian”. Telebista ikusi edo
lasai ederrean eserita egoteko
gunea ere izango dute laster eta,
Joxe Bixentek, teknologia
berriak txertatu nahi ditu ber-
tan,“internet erabiltzen eraku-
tsi eta sare bidezko liburutegi
txiki bat sortu nahiko genuke:
egunkariak eta artikuluak ira-
kurri, argazkiak nahiz bideoak
ikusi edota musika entzute-
ko… Gure adineko jende askok
ez dituzte ezagutzen eta bada
gu ere teknologia berriez dis-
frutatzen hasteko garaia”.
Oraintxe aztertzen ari diren gai
berri bat ere badarabilte eskuar-
tean: “Nagusilan egitasmoa-
ren inguruko informazioa jaso-
tzen buru-belarri gabiltza orain.
Adin nagusiko pertsonen arte-
ko borondatezko lana da,azken
batean, adiskidetasuna eta
babesa behar duenari, lagun-
tza ematea. Gipuzkoan indar
handia hartzen ari da ekimena
eta guk ere parte hartu nahiko
genuke etorkizun hurbilean”.

Epe laburrean, Jubilatuen elkarteko kideek
300 m2-ko egoitza berria izango dute.

‹‹

Erdigunean egonda,
jendea biltzea

errazagoa izango dela
uste dugu

Aldude kaleko etxearen azpialdean, egoitza berria izango dute Jubilatuen

elkarteko 645 kideek.

Jubilatuen elkarte berria, 
Aldude kalean

Sukaldea
Taberna
Komunak
Biltegia
Gela teknikoa
Telebista, sofa eta 
ordenagailu gela
Hiru gela bateragarri edo
bakan
Ile-apaindegia, podologo
nahiz bestelako eskaintzen
gunea
Bulegoa

Behin eraikitzaileak aukeratuta-
koan lanak azkar aurreratuko dire-
la uste dute elkarteko kideek, bai-
na oraindik ezin aurrera daiteke
noizko egongo den elkarte berria
zabalik. Sarrera eta irteerako ate-
ak Oria erreka aldera izango ditu
eta larrialdi irteera, berriz, Behar-
Zana pilotalekuari begira. Alderik
aldeko leiho zabalak izango ditu
egoitzak.

300 m2 zatikatuta

342 barrua  6/4/10  14:23  Página 12



Aiurri 342 A M A S A - V I L L A B O N A 13

Unai Iraola villabonatarrak ume zenetik jolasten du xakean. 
Egun, Villabonako Xake taldeko maila gorenean aritzen da. 

‹‹

Gipuzkoako
taldekakoan

seigarren postua lortu
dugu maila gorenean,

inoizko emaitzarik
onena

Ondarreta, 9  • 943 590 199  •  ANDOAIN
Txitibar, 4  • 943 245 023  •  ANDOAIN

Deskantsurako zapatak, kosmetika 
naturala, ilearen azterketa eta tratamendua BELARDENDA

Dietetika zentrua
Kontsulta naturista

Noiz eta nola hasi zinen xake-
an jolasten?
7 urte nituela aitak erakutsi
zidan xakean jolasten.Gero,11
urterekin Villabonako taldean
hasi nintzen, oraingo beterano
Ernesto Fuentes eta Jesus Mari
Etxebesterekin batera, Kultur
Etxean.1972 urtean Jesus Mari
Ezkaik sortu zuen taldea, Zen-
tro tabernan biltzen ziren aurre-
na. Oraindik ere, Santio jaietan
memoriala jokatzen dugu Jesus
Mariren oroimenez.

Zein egoeratan jarraitzen du
aurrera xake taldeak?
Xake jokoan lau maila izaten
dira: Hirugarrena, bigarrena,
lehenengoa eta gorena.Villabo-
nako Xake taldean hirugarre-
na, bigarrena eta gorena, hiru
maila daude egun. Inoiz baino
jende gehiago biltzen gara tal-
dean.Astean zehar bi egunetan
irekitzen da Kultur Etxeko xake
gela eta, besteren artean, Juan-
jo Villena eta Iker Artola ardu-

ratzen dira umeei xakea erakus-
teaz. Hamabost bat ume elkar-
tzen dira denera.Helduak gehi-
tuta hogeita bost lagun gara guz-
tira.Herri gehienetan bada xake
talderen bat, baina ez du era-
gin handirik izaten: ezin daite-
ke futbolarekin alderatu,telebis-
tan ere ez da ezer ere agertzen…,
nahiko ezkutuan geratzen da.
Udalarekin oso ondo moldatzen
gara, beti babestu izan gaituz-
te, baina xakean jolasteko egoi-
tzarik ez daukagu.Kultur Etxe-
ko gela batean biltzen garen
arren,musika eskolakoek ere era-
biltzen dute eta egokiagoa litza-
teke gure materiala gordetzeko

eta lasai jolasteko gure berezko
gela edukitzea. Hortxe dugu
hutsunea, toki aldetik eskas
samar gabiltzala.

Xakean txikitatik hasteak
burua garatzen laguntzen al
du?
Xakeak kontzentratuta egotea
eta kalkulu batzuk egitea eska-
tzen du, lasai-lasai mugimen-
duak aztertzea. Jokoa mentala
da, baina edozein pertsonak
jolas dezake; gehiago entrena-
tzen den heinean, hobeto.

Talde mailan nahiz bakarka
hainbat txapelketatan har-
tzen duzue parte…
Urtarriletik martxora bitarte
Gipuzkoako taldekako txapel-
keta izaten da. Martxotik urri-
ra bitarte, txapelketa irekiak;
bakarkakoak normalean. Urri-
tik abendura, berriz, Gipuzko-
ako banakako txapelketa joka-
tzen da.Normalean,taldekako-
an eta nahi duenak banakako

txapelketan hartzen dugu par-
te.Oraintxe amaitu dugu Gipuz-
koako taldekakoa eta seigarren
postua lortu dugu maila gore-
nean, inoizko emaitzarik one-
na. Errefortzua ere izan dugu,
gurekin aritu baita Jose Luis
Gijarro zubietarra eta oso ondo
jolasten baitu.Gorenak ez ezik,
Villabonako beste bi taldeek ere
igotzea lortu dute.

Nola jokatzen dira taldekako
txapelketak xakean?
Talde bakoitzetik lau pertsonek
hartzen dute parte, onenetik
txarrenera ordenatuta: 1, 2, 3
eta 4. Bakoitzak bere postuan
dagoenaren kontra jolasten du
eta partidak bakarkakoak izana-
gatik,emaitza taldekakoa izaten
da. Partida gehien irabazten
dituen taldeak eskuratzen du txa-
pela.

Etxean ere jolasten al duzu?
Orain ordenagailu bidez zure
kontura ere ibil zaitezke. Den-
bora dudanean aritzen naiz tar-
teka,baina ordenagailuan bakar-
ka aritzea ez zait gehiegi gusta-
tzen. Hasteko, beti galdu egiten
baita eta pertsona baten aurka
jolastea baino aspergarriagoa
delako.Korrika egitera joatea ere
aspergarria izan daiteke bere
horretan, baina konpetizioan
hastean helburu berriak sortzen
dira. Gauza bera gertatzen da
xakearekin ere eta ondo saltzen
ez bada ere, atzean oso mundu
zabala dago.Ez dira sekula bi par-
tida berdin jolasten.

Unai Iraola Kultur Etxeko xake gelan, atzean xake jokalari gazteak ageri direla. 

Asteazken eta ostiraletan
19:00etatik 20:00etara xake gela
irekita egoten da Kultur Etxean.
Nahi duen guztiarentzat ateak
zabalik egoten dira, hiru hilabe-
tez behin zabaltzen dute izena
emateko aukera.

Izena emateko

APIRILAK 24, LARUNBATA: 
Camping Renove. 
22:00, Pedro Mª Otaño Plaza.

APIRILAK 26, ASTELEHENA: 
Ali, haren amona eta alfonbra
hegalaria 6-12 urte bitarteko
haurrentzat. 15:15, Atxulon-
do Kultur Etxea.

APIRILAK 27, ASTEARTEA: 
Sarebegian DBH 2, 3 eta 4ko
gaztetxoentzat. 11:00,
Villabonako Gurea Antzokia.

APIRILAK 28, ASTEAZKENA: 
Mundua koloretan, 3-6 urte
bitarteko haurrentzat.
10:00 eta 11:30 
Atxulondo Kultur Etxean.

APIRILAK 29, OSTEGUNA: 
Pedro Mª Otañoko haurren
emanaldia. 11:00, Atxulondo.
Hiru txerrikumeak.
Amona Benidorrem.

APIRILAK 30, OSTIRALA: 
Prest gaude! 20:30, Atxulondo.

A
pirileko az-
ken astebu-
ruan ekingo
zaio aurten-

go Antzerki asteari.
Ainhoa Larrea kul-
tur teknikariak
eman ditu aurtengo
edizioaren inguruko
azalpenak: “Iaz be-
zala, aur ten ere
Amasa-Villabonako Udalare-
kin elkarlanean antolatu dugu
Antzerki asteko zenbait ekital-
di. Horregatik, apir ilaren
28an, Zizurkil eta Amasa-Vi-
llabonako gazteak Gurea an-
tzokian elkartuko dira Sarebe-
gian antzezlana ikusteko”.

Horrez gain, urteroko hil-
doari eutsi dio Antzerki asteak:
“Filosofia bera mantendu du-
gu; adin guztietarako egokiak
diren antzezlanak antolatzen
saiatu gara, gustu guztiak asetu
asmoz”, azaldu du Larreak.

Sei egunez lu-
zatuko da Antzerki
astea eta herriko
gaztetxoek taula-
gainean aritzeko
tartea ere hartu-
ko dute. Pedro
Mari Otaño
ikastetxeko LH1
eta LH6 maile-

tako ikasleek bi antzezlan es-
kainiko dizkiete herriko ikas-
tetxe guztietako kideei. “Api-
rilaren 29an, Atxulondo Kul-
tur Etxean elkartuko dira he-
rriko hiru ikastetxeetako ikas-
leak. Umeek umeentzako
egindako ekitaldia da; urtean
zehar ikasitakoa lagunei era-
kusteko aukera”.

Milioi bat euro gutxiago Udal aurrekontuetan

U
rteari gehiegi aurreratzen utzi gabe
onartu zituzten aurtengo Udal aurre-
kontuak.Hala azaldu du Mari Anje-
les Lazkano alkateak:“Aurreko urte-

etan asko luzatu izan da aurrekontuak onar-
tzeko prozesua eta aurten, joera hori alda-
tzea erabaki genuen: Urtarrilaren 18ko
batzarrean onartu genituen.Hala ere,esan
beharra dago ez dela erraza izan;diru sarre-
rak murriztu direnez,partida asko molda-
tu beharrean izan garelako”.

Lehentasunak finkatu
Iaz baino milio bat euro gutxiago izan-

go da aurtengo aurrekontuetan: “Le-
hentasunak berraztertu ditugu eta ia
departamendu guztietan egin behar
izan ditugu murrizketak. Krisi garaiak
eskatzen duen bezala, ongizate departa-
mendua izan da iazkoa baino partida
handixeagoa izan duen departamendu
bakarra”, gaineratu du Mari Anjelesek.

Sarrera gutxiago
Diru sarreren murrizketa ere aipatu du
Zizurkilgo alkateak: “Lehen jasotzen
genuen diru-laguntza asko bertan be-
hera geratu da. Hala ere, aipatu behar

da berriak ere sortu direla. Eusko Jaur-
laritzak eta Foru Aldundiak, langabe-
zian dauden herritarrei lan kontratuak
egiteko laguntzak ematen dituzte. Uda-
lean sor daitezkeen beharrak asetzeko
lanpostuak izaten dira eta sei hilabeteta-
ko kontratuak egiten dira. Hori bidera-
tzen ari gara momentu honetan”. Esta-
tutik ere iristen dira dirulaguntzak: “Iaz
pilotalekua berritzeko erabili genuen di-
rulaguntza hori eta aurten, Zizurkil
Goiko zenbait zonaldetan euri ura bi-
deratuko da eta saneamendu sarea ere
hobetu egingo da”, azaldu du.

Antzerki aste oparoa
A

pirila erdialdean hasi-
ko dira Pello Mari Ota-
ñoren inguruko ekital-

diak. Maiatzaren 7an bete-
ko dira ehun urte bertso-
lari zizurkildarra Argentinan
hil zela eta hori gogoan har-
tuta, hainbat ekitaldi anto-
latu dute. 

Apirilaren 16an, ostira-
larekin, Xabier Amuriza eta
Angel Mari Pañagarikano
bertsolariek, Otañoren ber-
tsoak abestuko dituzte
Atxulondo Kultur Etxean.
Horixe izango da ekitaldi
zerrenda luze eta oparoa-
ri hasiera emango diona.
Otañoren bizitza biltzen
duen liburuaren aurkezpe-
na, Otaño Herriko Seme
Kuttun izendatzea, herri
afaria, bertso saioa, hitzal-
diak..., Otaño gertuagotik
ezagutzeko aukera zabala
izango da maiatza guztian
zehar, Zizurkilen. 

Otañoren
mendeurrena

Antzerkia astearen 8. edizioa ospatuko da apirilaren bukaeran. 

Joxean Alberdi zizurkildarraren
bizitzako ardatzetako bat kirola
da. Azken asteotan, korrika
egiteko lagun berria
bilatu du, Gox txakurra.
Epe motzean,
kanikrosa egitea
du helburu. 

‹‹

Txakurra beti
korrikalariaren

aurretik edo parean
joaten da

kanikrosean,
ezinbesteko baldintza

da hori

A
uzoko txakur batekin erdi
jolasean hasi zenak,inda-
rra hartu du azken aste-
otan:“Igande batean,ohi-

ko korrika saioa egitera nindo-
anean, auzoko txakurra segika
etorri zitzaidan.Etxeruntz bidal-
tzen saiatu nintzen, baina nire
ondoan jarraitu zuen. Zizurkil-
go erreka bailararaino joan nin-
tzen eta bera beti nire parean
mantendu zen, bizi-bizi korri-
ka. Beste egun batean, semea
eta biok bizikletaz entrenamen-
dua egitera atera ginen eta
orduan ere gurekin abiatu zen
Gox txakurra. Asteasura iritsi
ginenean,etxera itzultzeko bate-
re asmorik ez zuela ikusita bel-
dur pixka bat eman zidan;buel-
ta eman, Zizurkilera itzuli, txa-
kurra lotu eta entrenamendua-
rekin jarraitu genuen. Horixe
izan zen txakurrarekin izanda-
ko lehen kontaktua”,azaldu du.

Entrenamenduetan,
lagun
Joxeanen entrenamenduetan
ohiko laguntzaile bihurtu da
Gox txakurra.“Zegama-Aizko-
rri maratoirako entrenamen-
duak egiten hasi nintzen duela
hiru bat hilabete. Horrez gain,
Ehun milatako froga egiteko
aukera ere ez dut erabat baz-
tertzen,eta azken asteotan zen-
bait irteera egin dut mendira.
Entrenamendu horietako asko-
tara nirekin etorri da Gox. Izu-
garri gozatzen du korrika egi-
ten; abiadura handia du eta ez
da sekula nekatzen, makina bat
da. Niretzat ere, pozgarria da.
Gehienetan lagunekin atera-
tzen naiz korrika egitera, baina
bakarrik joaten naizenetan izu-
garrizko konpainia egiten dit”.

Esperientzia ona zela ikusi-
ta, Errenteriako kanikrosean
ateratzea pentsatu zuen Joxean
Alberdik: “Kanikrosak indarra
hartzen ari diren lasterketak
dira.Korrikalari guztiak txaku-
rrekin ateratzen dira.Txakurra
beti korrikalariaren aurretik edo
parean joaten da, ezinbesteko
baldintza da hori. Nik ez dut
inoiz txakurrik izan eta Erren-
teriako lasterketan atera ahal iza-
teko,ez nuen beharrezko mate-
rialik: ez katerik, ez arnesik…,

ezer ere ez. Amasa-Villabona-
ko txakur hezitzaile bati eskatu
nizkion horiek guztiak eta las-
terketarako egun gutxi falta zire-
nean egin genituen lehen fro-
gak. Gox beti askatuta eraman
izan dut korrika egitera eta arne-
sa jarrita, ez zuen asmatzen tira
egiten.Hala ere,oso zintzoa eta
esanekoa denez, nahiko ondo
moldatu ginen”.

Hurrengo aukeraren
zain
Errenteriako lasterketako egu-
na iritsi zenean, ordea, Joxea-
nek ez zuen parte hartzerik
izan:“Goxen jabeekin ez genuen
lasterketako eguna ondo zehaz-
tu eta kasualitatez,txakurra har-
tu eta kanpora joatea erabaki
zuten. Txakurrik gabe, ezin
kanikrosean atera. Pena handia

hartu nuen,ilusioz aritu nintze-
lako froga prestatzen. Datozen
lasterketarako hobeto zainduko
dugu komunikazio arloa”,azal-
du du Joxeanek.

Santanderren izango da
hurrengo kanikrosa:“Froga egi-
teko gogoz nago eta ez dut baz-
tertzen Santanderrera joatea.
Kanikrosa oraindik hasten ari
da eta zirkuitua osatuta bada-
go ere,oso lasterketa gutxi anto-
latzen da hemen inguruan.
Errenterikoa eta Gorlizkoa ken-
duta, Sevillan, Madrilen…,
urruti samar dira gainerako las-
terketak. Datorren denboral-
dian, zirkuitua osatzeko ahale-
gina egitea pentsatzen ari naiz”.

Goruntz datorren
zaletasuna
Kanikrosak oraindik indar han-
diegia ez badu ere,geroz eta zale-
tu gehiago ditu: “Errenteriako
frogan ehun partaide izan ziren
eta urtetik urtera haziz doa
kopuru hori. Ez naiz batere
harritzen, izugarri polita dela-
ko.Txakurrarekin batera korri
egitea, beraien esker ona jaso-
tzea… Orain arte ez nuen seku-
la horrelakorik egin, baina izu-
garri gustatu zait. Gainera,

Goxekin lasterketatan aurrean
ibiltzeko aukera izango dugula
iruditzen zait.Errenteriako fro-
gan egin zituzten denborak iku-
sita, onenen pare ibiltzeko gai
garela uste dut”.

Mendi lasterketa da Erren-
teriakoa, “baina modalitate
ezberdinak daude. Gorlizen,
adibidez, bi zirkuitu ezberdin
antolatzen dituzte:herri barne-
koa eta mendikoa. Oso egokia
iruditzen zait hori, norberaren
gaitasunen arabera aukeratu
ahal izateko”.

Abiadura, indarra eta
kemena
Gox txakurrarekin harrituta dago
Joxean: “Indar izugarria dauka
eta ez da inoiz nekatzen.Lehen-
go egun batean mendi buelta
luzea egin nuen berarekin bate-
ra: Belkoain, Buruntza, Ada-
rra…, horiek denak pasa geni-
tuen eta etxera itzulitakoan, ni
leher eginda nengoen baina
Goxek makilarekin jolasean ari-
tzeko gogoa zuen oraindik.Korri-
ka egiteko erabiltzen dudan arro-
parekin ikusten banau,salto bate-
an etortzen da niregana,elkarre-
kin joateko. Izugarri ondo pasa-
tzen du korrika egiten”.

korrika egiteko aukera berria

Joxean Alberdi

korrikalaria, ezkerrean

Gox eta eskubian Kira

txakurrak dituela. 

Anjeles Uzkudun
Tapiak kultura nahiz
euskara sustatzen
eginiko lanagatik
Aiurriko Ohorezko
aipamena eskuratu
zuen joan zen
otsailean. Bere
bizitzako hainbat
pasarteren berri
azaldu du
asteasuarrak
elkarrizketan:

1
919an jaio zen Anjeles Uzku-
dun Tapia Asteasuko Mallu-
reta Zahar etxean. Aprete-
rone moduan ezagutzen zen

jaiotetxea, hain zuzen ere, ber-
tako ogibidea apretak egitea
zelako. Hamar anai-arreben
artean,senide ugarik ikasi zuten
lanbide hura.

Zu ere aritu zinen alparga-
tak egiten, ezta?
Makina bat alpargata egin ge-
nuen etxean. Aitak egiten zi-
tuen zoruak eta ahizpak eta
biok oihala erantsi eta mutu-
rrak nahiz saihetsak egiten ge-
nituen. Zinta jartzen genien
gero, galartzua esaten zitzaion.
Gure aitarentzat ez zen poz
hoberik, goizean goiz lanean
ari zela bere ondoan gu eserita
jartzea baino. Gustura aritzen
ginen lanean, baina ez genuen
ikaragarri egiten. Etxerako adi-

na. Hala ere, gure aitak gustura
jarriko zuen familia guztia al-
pargatak egiten.

Apreterone etxean denda
ere bazenuten. Zer eskain-
tzen zenuten?
Janaria batez ere, baina oiha-
lak ere saltzen genituen den-
dan. Ni eskolan nenbilela soi-
neko-telak eta guzti saltzen zi-
ren. Gogoratzen naiz nire la-
gun bati anaia hil zitzaionean
nola gure amak soineko-tela
beltza eman zidan lagunari
soinekoa egiteko emateko.

Asteasun denda gehiago

bazen orduan: Xeberonean
ogia eta janaria saltzen zuten,
Etxetxon eta Betanin ere bai.

Ahizpekin batera, dendan
aritzen nintzen gurasoei la-
gunduz. Neska koskorretan
ikasi genuen bizikletan eta As-
teasutik Villabonara joaten gi-
nen dendan saltzeko txistor
bila. Villabonako Otaño hara-
tegitik ekartzen genuen mor-
doska bizikletan hartuta. Gero
zintzilika jartzen genuen den-
dan saltzeko. Zenbat buelta
egingo genuen bizikletaren
atzean karga hartuta! 

Baratzea ere bagenuen eta
oso gustura joaten ginen atxu-
rrarekin lanera. Oiloak ere as-
ko izaten genituen. Batzuetan
eguneko 20 arrautza jaso eta
dendan saltzen genituen gero.

Telefonoa etxean zenuten
eta ohar asko ematea egoki-

tu omen zitzaizun baserriz
baserri nahiz etxez etxe…
Nik uste Asteasuko baserri
guztiak pasa nituela telegra-
mak eta oharrak ematen. En-
karguak ere agintzen zizkida-
ten, faborez. Baserritarrentzat
bezala kalerako ere abisu uga-
ri iristen zen, ez baitzegoen
telefono publikorik. Gerra ga-
raian abisu asko izan zen, bai-
ta gobernuak bidalitakoak ere,
egunez bezala gauez. Berri
txarrak ematea egokitu zitzai-
dan maiz garai hartan: hilak
eta erituak… Joan egin behar
zen berri haiek ematera! Eritu
edo hildako soldaduen helbi-
deak ez zituzten jakiten gehie-
netan eta izen-abizenekin
ematen ziguten haien berri.
Herri txikian, ordea, denak
ezagutzen ginen. Lan handia
egin zen orduan telefonoare-
kin. Berri pozgarriak ematea
ere egokitu zitzaidan: jaiotzak,
esaterako.

Giro euskaltzale eta abertza-
lean hazi zineten etxean eta
gaztetxotatik bizitu zenuten
giro hura…
Anaiak eta ahizpak euskaraz-
ko antzerkia egiten zuten As-
teasun. Udaletxean hasi ziren
eta Belenen batzokia jarri zu-
tenean, bertan eskaintzen zi-
tuzten emanaldiak. Jende asko
joaten zen antzerkia ikustera.
Nik ez nuen antzerkirik egin,
baina makina bat aldiz garbitu
nuen batzokia, Jesus! Neska
koskorra nintzen orduan, 13
urte izango nituen eta batzoki
guztia garbitzen nuen, goitik
behera. Piano ederra egoten
zen hantxe, baina gerrazale
haiek eraman egin zuten.

36ko Gerra gertutik ezagu-
tzea egokitu zitzaizun…
Makina oker pasatzen da, bai-
na gerra da txarrena. Asteasu
herria hain txikia izateko oso
gogor astindu zuen gerrak.
Sei herritar jator fusilatu zi-
tuzten bertan batere kulparik
gabe, baita hainbat kanpotar
ere. Gertaera haietan herriko
jendea izan zen okerrena,
bengantza eta inbidia handia
baitzegoen.

‹‹

Asteasu herria hain
txikia izateko oso

gogor astindu zuen
gerrak

Anjeles Uzkudun
enaren habia

Guk ere etxean bizitu ge-
nituen gerraren ondorioak.
Telefonoa genuelako inbidia
ziguten eta aita espetxeratu
egin zuten, salaketa baten on-
dorioz: porque era un pájaro de
cuidado. Aitak dena utzi egin
zuen etxeratu zenean, baita
telefonoa ere. Ederki egin
zuen. Beste bi neskarekin ba-
tera, ahizpa bati ilea moztu
zioten batzokiko batzordeko
kide izateagatik. Oso garai go-
gorrak izan ziren.

Gerra ondorenean ile-apain-
tzaile langintza ikasi zenuen
eta Madrilera joan zinen
praktikak egitera. Gero Aste-
asun ile-apaindegia?  
Tolosako Korreo kaleko Ma-
nolita ile-apaindegian ikasi
nuen ile mozten eta ahizpa
Madrilen bizi zenez, hara joan
nintzen praktikak egitera. Es-
tudioa ikasi arte aritu nintzen
bertan, bueltan etorri nintzen
laster. Neska koskorretan hasi
nintzen ni ilea mozten, Astea-
sun ez baitzegoen pelukerarik.
Gainerakoan Villabonara joan
behar izaten zuten andre ba-
serritar gaixoek! Beraz, ume
txikiei ilea moztera etortzen
ziren nigana eta gaizki moz-
tuagatik, gustura joaten ziren.
Neska koskorra nintzela, ne-
roni ere barberoarengana joa-
ten nintzen ilea moztera. Hu-
ra itxura, koloniarekin dena
busti-busti egin eta a lo Gar-
son moztuta... Nik ez nuen
gogo handirik ile mozten ikas-
teko, baina ahizpak eta on Hi-

politok animatu egiten nindu-
ten zer edo zer ikastera. Den-
borarekin etxean jarri nuen
ile-apaindegia. Diru askorik
ez eta pixkanaka-pixkanaka
hasi nintzen, epeka ordaindu
nuen sekadora bat ekarri nuen
aurrena. Gerora bestea....
Besterik ez zen eta lan asko
egin nuen.

Nolatan sortu zenuen Enara
dantza taldea?
Gaixotasunagatik erretiratu
egin behar izan nuen eta dan-
tza asko gustatzen zitzaida-
nez, neska-mutilei erakusten
hastea pentsatu nuen. Jotak
kenduta, ez nekien dantza as-
korik. Gazteei erakusterakoan
ikasi nituen neronek ere. Be-
no, behin, lehen saria atera
nuen plazan. Lehiaketatik
kanpo atera ninduten dantza-
ra eta saria eman zidaten. Ai-
zue, euskaldunak motzak ga-
ra: neska kastellana batek zo-
riondu ninduen, qué bien bai-
las la jota esanez. Euskaldu-
nek ez zidaten ezer esan.

Igartzaneko garajean hasi
nintzen orain 40 urte baino
gehiago. Dantzari koadrila
polita biltzen zen, 15-20 lagu-
neko taldea. San Pedrotan As-
teasun eta inguruko herrieta-

ko jaietara ere joaten ginen
emanaldiak eskaintzera. Gero
Tolosako Udaberri dantza tal-
dekoak etortzen hasi ziren eta
haien bidez Gaintzara ere jo-
an ginen behin. Sagar dantza,
zinta dantza, ingurutxoa, sar-
dinerak…, dantza asko ikasi
genuen. Kantuan ere erakutsi
nien zertxobait. Besteak beste,
San Juan eguneko martxa eta
Santa eskeko bertsoak.

Gazte horiek berreskuratu
zuten duela bi urte Dantza-
soka Asteasun.

Aiurri aldizkarian kolabora-
tzaile izan zinen, Asteasuko
usadio, gertakari eta istorio-
en berri idatziz. Lekukotzak
saileko Herio 1936 argital-
pena osatzeko ere nahitaez-
koa izan zen zure parte har-
tzea. Idaztera ere ausartu
zinen!
Aiurrik istorioak biltzen zitue-
la ikusi nuenean, eskribitzerik
ba ote nuen galdetu eta neroni
hasi nintzen. Asteasun Napa-
rrak sar tu zirenetik gerra
amaitu arteko kontuak idatzi
nituen. Garaiko istorioak jakin
egiten dira eta kontatzen ez
badira galdu. Gainera, niri be-
ti gustatu izan zait irakurtzea.
Baserriko ganbaran liburu za-

har mordoa genuen. Gurasoei
entzundako hamaika istorio
ere gorde nuen. Aiurrirako
idatzitako kontuak artxiboan
bilduta geratu ziren. Ni gustu-
ra aritu nintzen lan horretan.

Otsailaren amaieran Aiurri
aldizkariak urtero eskain-
tzen duen ohorezko aipame-
na jaso zenuen eginiko lana-
gatik. Gustura? 
Horixe baietz, oso gustura ja-
so dut sar ia. Pentsa ezazu
zenbat jendek egingo zuen ge-
rra denboran lana. Ni baino
gehiago jakin arren, ordea, he-
men inork ez zuen eskribitu;
garai hartan jende askok ez
baitzekien idazten eta galdu
egin dira kontu asko. Baziren
istorio ederrak zituzten herri-
tarrak.

‹‹
Aiurrik istorioak

biltzen zituela ikusi
nuenean, eskribitzerik

ba ote nuen galdetu
eta neroni hasi

nintzen

Enpresen aholkularitza
Fiskala, dirukontuena, juridikoa,
laborala, aseguru orokorrakIraola

Aholkularitza - Artezkaritza
Kale Nagusia, 37 - AMASA-VILLABONA
Tel.: 943 692 763 • Faxa: 943 692 774

B
orroka horretan, Eusko
Legebiltzarraren bultza-
da jaso zuten martxoaren
25ean. Xabier Mujika

alkateak eman ditu azalpenak.

2008an Pello Errota ikastetxe-
ko gela bat herrian jartzea lor-
tu zenuten. Zein pauso eman
duzue ordutik?
Guraso, Udal eta herriko eragi-
le askoren elkarlana eskatu zuen
hezkuntza zerbitzua herrira ekar-
tzeak. Eskola Txikia sortzeko
helburuz,lanean jarraitu genuen
eta Eusko Jaurlaritzako Hezkun-
tza Sailaren konpromisoa lortu
genuen. 2009an idatziz jakina-
razi ziguten gaur egun eskolan

dabiltzan haurrek 12 urtera arte
bertan aritzeko aukera izango
zutela,urtez urte zerbitzua zabal-
duz.Gobernu aldaketaren ondo-
ren, ordea, ez genuen batere
aurrerapausorik ikusten. Hez-
kuntza Sailaren jarrera proiek-
tuari ezezkoa ematea denez,Eus-
ko Legebiltzarrera jotzea eraba-
ki genuen.

Nolako erantzuna jaso zenu-
ten Eusko Legebiltzarrean?
Proiektuaren aldeko 50 bozka eta
aurkako 24 izan ziren,horiek guz-
tiak PSOE alderdiarenak.
Horrenbestez, Larraulen Esko-
la Txikia jartzeko eskaera luza-
tzen dio Legebiltzarrak Eusko
Jaurlaritzako Hezkuntza Sailari.

Zein pauso emango duzue
aurrerantzean?
Hezkuntza Saileko kideekin bil-
duko gara.Legea gure alde dago
eta Legebiltzarraren babesak
ere indarra eman digu.Momen-
tuz,ez dugu jaso Hezkuntza Sail
berriaren idatzizko jakinarazpe-
nik, ezta aurrerapausorik ere.

2010eko apirilaren 9a18 L A R R A U L

Eusko Legebiltzarrak 
babesa eman dio Larraulgo eskolari

Motorraren
gida

Bengoetxea
autoeskola

Ikastaro trinkoa. 
Lortu teorikoa bost egunetan

Andoain 
943 594 406
Villabona 
943 690 057 

ZABALAGA
T A I L E R R A

Automobilaren
mekanika orokorra

943 300 169
Ama Kandida DENAC 

industrialdea 
203 Pabiloia 

20140 ANDOAIN

TRANS-ERNIO-
GIPUZKOA

Tel.: 943 69 60 61
Faxa: 943 69 61 79

Urtaki industrialdea. 40. pabiloia 
20150 ADUNA (Gipuzkoa)

Azkain
Motoak [ANDOAIN]
Ubilluts. 56 Pol. 12. 

943 591 413

Karrika
Auto konponketa [ANDOAIN]

Ubilluts. 56 Pol. 10. 
943 300 214

Urpa
Autobusak [ANDOAIN]

666 489 010 (24 ordu)
943 305 050 (Garajea)

Karrozeria
Urtaki industrialdea 7, 8-9 pab.

943 693 046. Faxa: 943 694 310
20150 ADUNA

Sei urte arteko haurrek Larraulen bertan ikasteko aukera dute 2008az
geroztik. Hamabi urte arteko hezkuntza zerbitzua bilduko duen 
Eskola Txikia lortzea dute orain helburu. 

Herri osoaren ahalegina eskatzen
ari da eskolaren proiektua. Aha-
legin berezia egiten ari dira, bes-
teak beste, guraso elkarteko kide-
ak. Olatz Urraka guraso elkarte-
ko lehendakaria da eta gustura
ageri da Legebiltzarrean jasotako
babesarekin: “Indarra eman digu,
Hezkuntza Sailari presioa egite-
ko baliagarria izango zaigula iru-
ditzen zaigu”. 

Gasteizen izan zen Olatz Urra-
ka, Eskola Txikiaren proiektua defen-
datzen: “Eskatzen dituzten baldi-
tzak betetzen ditugu, eta azpiegi-
tura nagusia eraikita dago, Hez-

kuntza Sailari eskatzen zaion baka-
rra zerbitzua ematea da, baina
hala ere, ezezko jarreran daude”. 

Argudio ezberdinak erabiltzen
ditu Hezkuntza Sailak Larraulen
hamabi urte arteko Eskola Txikia-
ren aurkako jarrera erakusteko.
Hala azaldu du Olatzek: “Batetik,
haurren sozializazio falta aipatzen
dute. Gure ustez, argudio hori
Eskola Txikiaren filosofiaren aur-
kakoa da eta Eskola Txikia ez da
guk asmatutako zerbait, hezkun-
tza sisteman integratutako esko-
la mota baizik. Bestetik, Asteasu-
ko eskola bi kilometrora dagoela

esaten dute, eta egia da; baina gurea
herri proiektua da eta horretara-
ko beharrezkoa da eskola, gaine-
rako herriak zenbat kilometrora
dauden kontuan izan gabe”.  Hama-
bi urte arteko hirurogei haur dago
gaur egun Larraulen: “Eskolan 16
ume ditugu eta datorren urtean
19 izango dira. Datorren ikastur-
tean haur bat igaroko litzateke
Lehen Hezkuntzara eta hori ere
proiektuaren aurkako argudio gisa
erabiltzen dute. Argi dago, ordea,
Lehen Hezkuntza bertan izatea
lortzen badugu, herri guztirako
zerbitzua izango dela”.  

Gurasoen lana, aipagarria

‹‹

Ez dugu jaso
Hezkuntza Sail

berriaren idatzizko
jakinarazpenik, ezta
aurrerapausorik ere

Udaleko kideak, ikasleak, guraso elkarteko ordezkariak eta

garai batean Larraulgo eskolan ibilitako herritarrak

Legebiltzarrean, babesa eman zieten politikariekin. 

Udaleko kideak, ikasleak, guraso elkarteko ordezkariak eta

garai batean Larraulgo eskolan ibilitako herritarrak

Legebiltzarrean, babesa eman zieten politikariekin. 

342 barrua  6/4/10  14:23  Página 18



Aiurri 342 19

Merkatu txikia
Ingeleseko klaseak ematen
dira. Bakarka edo taldeka.
Maila ezberdinak. Irakasle
tituluduna. 664 160 268. 

Garage itxi bat alokatzen
da Andoainen, Txitibar  pla-
zan 2 zbkia (18m2). Telefo-
noa: 680 348 212.

Ileapaintzaile ofiziala behar
da Aiarako. 635 722 281 

Andre gazteak lana egin-

go luke, pertsona helduak
zaintzen edo etxeko lane-
tan laguntzen. 943 653
099, 655 745 512. 

Autoa aparkatzeko marra
alokatzen da Etxeberrieta
plazan (etxe urdinaren
atzean). Harremana: 676
645 281.

15.000 m2ko lursaila alki-
lerrean jarriko nuke, Tolo-
saldean. 663 838 533.

Erosi, saldu, aldatu, lan eskaintzak eta
proposamenak..., tartea dohainik.

diseinua@aiurri.com 
helbidera mezua bidali

943 300 732 telefonora deituta

M O T O R R A ,  I B I L G A I L U A K

Txirrindulariekin
lotutako trafiko arauak

Motorraren
gida

Jar ezazu zure
publizitatea hemen

943 300 732
publizitatea@aiurri.com

Fer: 605 718 041 

Ikastaro trinkoa, 
lortu teorikoa bost egunetan

Agustin Leiza 11 -  20140 Andoain
Tel./Faxa: 943 300 604

Mendi
autoeskola

ARGI
K a r r o z e r i a
Bulandegi Bidea
15 Industrialdea

Zizurkil
943 692 513
Faxa: 
943 693 569

Ibai-ondo
garbiketak

943 692 256

Industrialdea, 16 
20170 IRURA

H
ona hemen guztiok jakin
beharreko trafiko arau na-
gusienak:

Txirrindulariek jakin
beharrekoak:

NON IBIL DAITEZKE?
Bidegorririk edo beraientzat
espreski prestaturiko gunerik
ezean,errepideko bazterbidea
erabili beharko dute.Oso estua
edo bizikletan ibiltzeko dese-
gokia bada,errepidearen esku-
bialdea erabili ahal izango
dute.
Autobideetan derrigorrezkoa
da bazterbidetik joatea. Ger-
ta daiteke zenbait autobidee-
tan bizikletentzako sarrera
debekatua izatea.
Herri barruan,debekatua dago
espaloietan eta oinezkoentza-
ko guneetan bizikletaz ibil-
tzea.

BANAKA, BINAKA, TALDEKA?
Baimendua dago bi bizikleta
elkarren ondoan, paraleloan,
joatea. Ikuspegia murritza
denean (bihurguneak, laino
itxia…), banakako ilaran jarri

beharko dute,segurtasuna ber-
matzeko.
Talde handia osatzen dutene-
an, binaka joan ahal izango
dute.Gainerako ibilgailuentzat
oztopo larria diren kasuetan,
ilaran jarri beharko dute.

SEINALEAK
Gainerako ibilgailu guztiek
bezala, semaforoak eta seina-
leak errespetatu behar dituz-
te.
Berdin gertatzen da alkohol eta
drogen inguruko neurriekin ere.

ARGIAK
Derrigorrezkoa da bizikleta-
ren atzealdean argi-islatzaile
gorria edukitzea.
Gauez edota tuneletan,aurre-
an argi zuria eta atzean argi
gorria piztu beharko dute txi-
rrindulariek. Horrelakoetan,
herritik kanpora ibiltzeko,argia
islatzen duen arroparen bat
jantzi behar da.

KASKOA
Herritik kanpora,derrigorrez-
koa da kaskoa jantzita izatea.

Gainerako ibilgailuek
jakin beharrekoak: 

AURRERATZEAK
Txirrindulariei aurreratzeko,
1,5 metroko tartea utzi behar
da haiekiko.Horretarako,derri-
gorrezkoa da aldameneko
erraila zapaltzea, baita marra
jarraia denean ere.Kasu horie-
tan bereziki zaindu behar da
kontrako norabidean etor dai-
tezkeen ibilgailuen segurtasu-
na,norberarena,eta txirrindu-
lariena.

LEHENTASUNAK
Bidegorritik doazen bizikletek,
gainerako ibilgailuen gaineko
lehentasuna dute,bideak guru-
tzatzen direnean.
Bidegurutze batean motordun
ibilgailuak norabidez aldatu
nahi badu, ezingo du txirrin-
dulariaren bidea oztopatu eta
lehentasuna utzi beharko dio.

Gure eskualdeko errepideetan barrena
gidatzean, oso ohikoa da txirrindulariekin topo
egitea. Askotan ez dugu izaten batzuek eta
besteek errespetatu beharreko neurrien berri. 

Iritzia
Odei Gil Migueliz
Txirrindularia
Odei Gil Migueliz
Txirrindularia

Gure errepideetan ehunka txi-
rrindulari dabil. Beti esan ohi da
Euskal Herria oso txirrindulari-
zalea dela eta ziurrenik, hori da
gure errepideetan islatzen dena.
Batzuetan, txirrindularien jarre-
ra ez da ona. Askok, ni barne, ez
ditugu trafiko seinaleak errespe-
tatzen, ezta semaforoak ere.
Aitzakia gisa, erritmoa galtzen
dela esaten dugu.

Gidarien jarrera ere ez da beti
egokia. Bi txirrindulari paralelo-
an joatea legez onartua badago
ere, gidariek tutua jotzen dute.
Txirrindulariekiko utzi beharre-
ko tartea ere ez da errespetatzen.
1,5m utzi behar dira, baina arau
hori %50ak baino gehiagok haus-
ten dute. 

Gipuzkoan bizikletan ibil-
tzeko bide berde asko dugula ere
esan nahi nuke; txirrindularitza
bultzatzeko oso egokiak. 

Testu osoa: www.aiurri.com

Baserriko haragia
Urdaitegi berezia
Bulandegi bidea,1. Zizurkil

943 69 62 42
ENPRESEN ZENTRUA Ama Kandida, z/g 
307. Moduloa ANDOAIN Tel.: 943 592 923

TXERRIKIEN
BANATZAILE ETA

EKOIZLEA

Baratzean aritzeko
garaia Aitzurra hartzeko garaia iritsi da aurten ere. Negu

luzean lozorroan egon den lurra egokitu, eta
baratzea martxan jartzeko lanetan ari dira
eskualdeko hainbat txokotan.

U
daberriarekin batera,etxe-
ko baratzeari itxura berria
emateko garaia iritsi da.
Lurra prestatu,ongarritu,

eta udako barazkiak jartzen ari
dira lursail askotan. Adunako
Asintxio Zabalak eta bere emaz-
te Maria Jesus Zabalak espe-
rientzia handia dute baratzean:
“Etxean beti izan dugu baratzea.
Garai batean Donostiako Bre-
txara joaten ginen saltzera. Uda
garaian,baratzeko ekoizpen han-
diena zenean, egunero joaten
ginen hara, goizeko 06:00etara-
ko.Oso salmenta ona egiten zen
eta garaiz produktua amaituta
etxeratzen ginen. Gaur egun
gauzak asko aldatu dira eta dago-
eneko ez gara joaten. Inguruko
denda eta jatetxeetara saltzen
ditugu gure baratzeko produk-
tuak”.

Ilarrak eta babak,
loretan
Ilarrak,babak, tipulak eta bara-
tzuriak eginak dituzte dagoene-
ko:“Horiek udazkenean egiten
dira,urria inguruan.Udaberrian
hasten dira babak eta ilarrak lore-
tan. Ilarrekin oso garrantzitsua
da urtero toki berdinean ez egi-
tea,ez zaie batere gustatzen.Beti
lursail berdinean eginez gero,
hirugarren urterako kaxkar-
kaxkarra geratzen da landarea”.

Elur urtea izan da aurten-
goa, baina horrek ez du eragin
berezirik baratzean:“Kazkaba-
rrak eta izotzak dira baratzea-
ren areriorik handienak. Kaz-

kabarrak txikitu egiten ditu lan-
dareak eta izotzak ere galdu
egiten ditu.Aurten izozte batzuk
egin ditu, baina ez baratzea
hondatzeko adinakoak. Gaine-
ra,negua luzea izateak ez du esan
nahi udaberria txarra izango
denik eta hemendik aurrera egi-
ten duen eguraldiak eragingo dio
gehien baratzeari”.

Patata, porrua, letxuga,
marrubia, erremolatxa, perre-
xila, azenarioa, azelga, baina,
piparra, berenjena, kalabazina,
kalabaza…, horiek guztiak egi-
teko garaia iritsi da.“Egun haue-
tan lurra prestatu eta sailak lan-
datzen ari gara. Duela zortzi
egun jarri genuen letxugen lehen
saila. Eguraldiaren arabera, 35
eta 50 egun bitartean pasatzen
dituzte ondo hazten”.

Tomatea, babarruna eta
artoa maiatzean egingo dituz-
te. “Zenbait tokitan tomatea

orain egiten dute, baina guk
beranduxeago sartzen dugu,
San Isidro inguruan”,azaldu du
Maria Jesusek.

Ilargia lagun
Ilargiaren gorabeherak kontuan
hartzen dituzte Asintxiok eta
Maria Jesusek landareak jartze-
ko garaian: “Patata, tipula,
porrua…, horiek ilbeheran egi-
ten dira. Loretik fruitua ematen
duten landareak berriz;tomatea,
baina,babarruna…,horiek ilbe-
rrian egiten dira”. Hazia ereite-
ko ere zeresanik badu ilargiak:
“Garai batean, ilbeheran egiten
zen hazia, baina orain, ilberrian
egitea egokiagoa dela esaten
dute”. Baratzeko uzta biltzeko
garaian ere erreparatzen diote
ilargiari:“Patata, tipula…, etxe-
an gorde behar direnak biltze-
ko,ilbehera errespetatu behar da,
modu horretan nekezago erne-

‹‹

Loretik fruitua
ematen duten

landareak; tomatea,
baina, babarruna...,
ilberrian egiten dira

Adunako Asintxio Zabala eta bere emazte Maria Jesus Zabala.

muinatzen direlako”, azaldu du
Asintxiok.Hala ere,ilargiari bai-
no garrantzia handiagoa ematen
diote giroari:“Baratzeko laneta-
rako oso garrantzitsua da egu-
raldi egokia izatea, ilargia baino
gehiago”.

Ongarria, premiazkoa
Landareak jarri aurretik,hala ere,
lurra prestatu beharra izaten da:
“Guk ximaurra besterik ez dio-
gu ematen lurrari. Garai batean
ongarri kimikoak erabiltzen geni-
tuen, baina orain ez. Ximaurra
bota, lur azpira sartu eta lurra
maniatzen dugu. Aurreko urte-
an botatako ongarria gora etor-
tzen da modu horretan. Horrez
gain,baratzearen ertzetan bare-
en eta barraskiloen aurkako boti-
ka bota beharra izaten dugu.Hori
egin ezean, azkar asko egiten
digute pikardia”, azaldu dute
Maria Jesus eta Asintxiok.Aurre-
rantzean ez dute lanik faltako:
“Baratzean egunero aritu beha-
rra dago: ura bota, belar txarrak
kendu, landareak jarri, uzta bil-
du…, beti dago zereginen bat.
Jai egunetan ere ez dago uzte-
rik”.

Amasa-Villabonan,
Kale Nagusiko 9.
zenbakian jaio zen
Tomas 1925 urtean. 
16 urte bete zituenetik
Zizurkilen bizi bada
ere, egunero egiten
du buelta jaiolekura
lagunartean.

‹‹

Tranbian baino
lehenago egiten nuen

Donostiako buelta
bizikletan

Tomas han

A
masa-Vil labonakoak
zituen gurasoak ere:Arra-
tzaingoa aita eta Igerate-
gikoa ama. “Oso gazte-

rik hil zitzaidan ama, 23 urte-
rekin, nik hamar hilabete bes-
terik ez nituela.Tifusa hartu eta
heriotza txarra izan zuen”.Villa-
bonako ia haur gehienek beza-
la,udaletxeko eskolan ikasi zuen
Luis Etxebeste eta Juan Bautis-
ta Cuevas maisuekin. “Hiru
mailatako entierroak izaten ziren
garaian elizako abesbatzan abes-
ten nuen eta ‘primerako’ entie-
rroa zenean, Jabier Berasaluze
eta biok eskolatik geldiarazten
gintuen maisuak,kantatzera joa-
teko”. Ahots oneko mutila ez
ezik,bandako kide ere izan zen,
tronpeta joaz,“banda polita zen
Villabonakoa, 32 lagunek osa-
tzen genuen. Amasako Usa-
mendin jo nuen aurrenekoz
bandarekin 12 urte nituela,gerra
hasi eta urtebetera. Urteurren
modura egin zen erromeria
hura. Gerora, igande arratsal-
detan jotzen genuen Villabona-
ko plazan.Jende asko aritzen zen
dantzan”. Batzuetan bandako
kideei uzten zieten erreperto-
rioa aukeratzen eta halakoetan,
lehen eta azken pieza Ampari-
to Roca pasodoblea aukeratzen
zuten beti, “oso pieza gustaga-
rria zelako”. Santio jaietarako
herriko mutilek osatutako Los
del último vagón txaranga alai-
ko kide ere izan zen Tomas.

Bizikletaz, tranbiaz
baino lehenago
Bizikletak txikitatik erakarri
izan zuen musikari gaztea,
“Aierdik bizikletak konpon-
tzen zituen Villabonan eta hari
laguntzera joaten nintzen 14
urterekin. Tarteka Donostiara

bidaltzen ninduen enkargura.
Tranbiaz joateko esaten zidan,
baina bizikletaz joaten nintzen
ni, biderako ematen zizkidan
bi pezetak poltsikoan gordeta.
Gainera, tranbian baino lehe-
nago egiten nuen buelta bizi-
kletan: bi ordu pasatzen zituen
tranbiak Donostiara joan eta
etortzen, nik bizikletan gutxia-
go behar izaten nuen”. Sacem
lantegian aprendiz bezala hasi
zen lanean 15 urte zituela.
“Sacemgo lehen ikasleak izan
ginen eta eskola hura beha-
rrezkoa izan genuen langintza
ikasteko. Gerora, 17 urtez aritu
nintzen Sacemen lanean, nire
kontura Zizurkilgo lantegia za-
baldu nuen arte”.

Semaforoak
Bartzelonan 
Bizikleta bezala motoa ere gus-
tuko duela esatearekin batera,
pasarte bitxia kontatu du To-
masek, “1956 urtean motoz
Bartzelonara joan nintzen
emaztearekin, Sacemgo kideek
Feria de muestrasen jarritako
erakusketa ikustera. Hemen
oraindik ez zen semafororik
eta Bartzelonara iritsita, harri-

tuta begiratzen genien argi
haiei. Taxista bati galdetu nion
zertarako ote ziren eta hark
esan zidan gorri ikusitakoan
gelditzeko eta berdearekin au-
rrera jarraitzeko. Ni badaezpa-
da ere taxistaren atzetik joan
nintzen”. Garai hartan Ossa
motoa zuen Tomasek, “fin as-
koa”. Egun Mobilettea du eta
oraindik orain, Tolosaraino ere
joaten da kaskoa jantzita. Bizi-
kleta, motoa…, dudarik gabe
autoa ere gogoko du eta, beste-
ak beste, taxista eta autoesko-

lako irakasle modura lanean
aritutakoa da, “1960 urtean
Citroen kotxe erabilia ekarri
nuen Madrildik eta taxista la-
netan ibili nintzen. Tartean bi-
daia asko egin nuen Arantza-
zura. Zazpi lagunentzako lekua
zuen kotxe hark, baina freno
gutxi. Zapaldu arren ez zen ja-
kiten noiz geratuko zen. Orain-
go kotxeak bai onak!”.

Txikiteoa, musika eta
oiloak
Denbora luzez jarraitu zuen
bizikletarekiko zaletasuna,
“orain 20 urte ere bizikletan
ibiltzen ginen, zikloturistak gi-
nen gu. Donostiara bizikletan
joan, Alde Zaharrean txikiteo-
an ibili eta izerdi pixka bat ate-
reaz eguerdirako etxera itzul-
tzen ginen”. Egun, bizikleta al-
boratuta badauka ere, lagunar-
tean, txikiteoan ibiltzea gusta-
tzen zaio. “Jan eta lo Zizurkilen
eginagatik,Villabonan bizi naiz
gehiago. Egunero biltzen gara
lagunak eta Villabonan taber-
naz taberna ibiltzen gara
22:00ak aldera arte. Txikiteora
atera aurretik afari-merienda
egiten dut nik, bestela ez dago
agoantatzerik”. Etxean ardo
beltza nahiago badu ere, kale-
an gorria edaten du, “beltzak
gorabehera gehiago izaten bai-
tu eta errazago edaten baita
gorria”. Gaztetxotan bezala,
musikak hunkitu egiten du To-
mas, “oraindik ere garai bateko
musika entzutea asko gusta-
tzen zait: Mozart, Beethoven,
Wagner…”. Bestalde, oiloak
eta ahateak ditu eta haiek zain-
tzeaz arduratzen da jatekoa
emanez, “erreka bertan dute
eta handik edaten dute ura, nik
ogia eta aza hostoak ematen
dizkiet oiloei”. Zuhaitz mor-
doa ere badu: Mizpira, intxau-
rra, hurra, mahatsa, sagarra,
pikua…, eta fruiturik osasun-
tsuena: umorea galanta!

Tomas

Arrastoa,

Zizurkilgo

etxe

atarian.

Giroa non, 

1953 urtean, Kristina Agote

asteasuarrarekin ezkondu zen

egunean.

Odol-emaileak
ANDOAIN

Apirilak 13, asteartea.
19:00-21:00, Anbulatorioa.

Mendizaletasuna
ANDOAIN Euskalduna

Ibilaldi Neurtua: Zestoa –
Aizarna – Alzolarras – Alzola –
Pagoeta –Laurgain – Agorregi –
Altxerri – Andatza - Belkoain-
Andoain. Apirilak 11, igandea.

HAURRENTZAKO IRTEERA
Irurtzun-Erga(1034)-Aginaga.
Apirilak 18, igandea

AMASA-VILLABONA Aizkardi

Villabona-Xoxoka-Hernani.
Apirilak 11, igandea.
Baigorri-Adartza-Lindus-
Ibañeta. Apirilak 18, igandea.

ASTEASU Sagain

Durangaldera mendi irteera.
Apirilak 18, igandea.

Hitzaldia 
ZIZURKIL

Elizpe jubilatu elkarteak
antolatutako hitzaldia. Apirilak
16, ostirala. Atxulondo. 17:00.

Tutoritza
ZIZURKIL

KZ Guneko tutoritzak apirilaren
14 eta 28an egingo dira 09:00-
13:00.

Aisia
ZIZURKIL

Apirilak 9: Irteera berezia
Lekunberriko Beigorri parke
abenturara.
Apirilak 14: Pizza tailerra LH 4-
5-6 mailakoekin. Gaztezulo.
Apirilak 15: Zizurkil-Asteasu
bidegorrian zehar txangoa.
Ondoren, brikolajea.
Apirilak 16: Kirol liga: Futbol
partidak Otañoko frontoian.
17:15.
Apirilak 21: Dantza lehiaketa-
rako prestaketa lanak.
Ondoren, mahai jokoak.
Apirilak 22: Jolas kooperatibo-
ak Aurrera Plazan, herritarrei

hurbiltzeko deia eginez.
Apirilak 23: Kirol liga: Futbol
partidak Villabonako Arroa
Plazan. 17:15.

Dirulaguntzak
ZIZURKIL

Udako Euskal Unibertsitateak
antolatzen dituen ikastaroetan
parte hartzen duten zizurkilda-
rrei Udalak dirulaguntzak
emango dizkie matrikulak
ordaintzeko. Informazio
gehiago: Aurrera Plazako Udal
bulegoetan.

Haur antzerkia
ANDOAIN

Sesamo ireki zaitez antzezlana
Caleidoscopio taldearen eskutik. 
Apirilak 18, igandea.
12:00, Bastero. 3 €.

Musika
ANDOAIN

Basterock gauak 3
Bill Kirchen-en kontzertua.
Apirilak 30, ostirala
22:30, Bastero.
Prezioa: 10 euro. 
Soinuak Musika Eskola,
emanaldia, hamargarren
urteurrena ospatzeko. 
Apirilaren 11, 12:00, Bastero.

Ikastaroak
ASTEASU

Sukaldaritza. 30 plater
ezberdin prestatzen ikasteko
ikastaroa. Olentzo jatetxeko Javi
Penas izango da irakasle.
Apirilaren 15etik ekainaren
10era, ostegunetan.
14:30-16:30. Prezioa: 50 euro
Informatika. Word eta Access

ikastaroak. 16 ordu bakoitza.
Astelehen eta asteazkenetan,
18:30-20:30.
Hasiera: apirilak 12, astelehena.
Prezioa: 100 euro ikastaro
bakoitza.
Taloak. Taloak egiten ikasteko
ikastaroa. Taldea osatzen bada
zehaztuko dira eguna eta ordua.

Izena emateko: 661 082 656
(Ainhoa)

Irteera
LARRAUL

Larraineko maskarada ikusi eta
ezagutzeko irteera.
Apirilaren 23tik 25era.
Izena emateko: Larraulgo herri
ostatua. 

Herri kirolak 
ADUNA

Gorostidi harriaren IV.
ekitaldia Mendizabalen omenez.
Apirilak 25, igandea. 17:00.

Zinema
AMASA-VILLABONA
HAURRENTZAT

Arthur y la venganza de
Maltazar: Apirilak 10 eta 11,
17:00.
Como entrenar a tu dragon:
Apirilak 25, igandea. 17:00.

HELDUENTZAT
Invictus: Apirilak 9, ostirala:
22:30. Apirilak 10, larunbata:
19:30/22:30. Apirilak 11,
igandea: 19:30. Apirilak 12,
astelehena: 21:30.
Precious: Apirilak 16, ostirala:
22:30. Apirilak 17, larunbata:
19:30/22:30. Apirilak 19,
astelehena: 21:30.

Magia
AMASA-VILLABONA

Madiber magoak magia
emanaldia eskainiko du
euskaraz.
Apirilak 18, igandea. 17:00,
Gurea antzokian. 4,50 €.
Sun magoaren magia emanal-
dia.
Apirilak 18, igandea. 20:00,
Gurea antzokian. Sarrerak: 8€
eta 6€ gazte txartelarekin.

Zizurkil

Saria jasotzeko Aiurriko bulegotik pasa. Tel.: 943 300 732

Mendeurrena
Pello Mari Otañoren heriotzaren

mendeurrenean, ‘Pello Mari Otaño,
atzerriko oroi-mina’ emanaldi

gidoitua eta kantatua, bere
bertsorik onenen bilduma eskainiko
dute Xabier Amuriza eta Anjel Mari

Peñagarikano bertsolariek. 

Apirilak 16, ostirala.
Atxulondo. 20:00. 3 euro.

Lehiaketa
Saridunak

Erantzun zuzenak:
Behar-Zana: Amasa-Villabona 
Murgilazpi: Larraul 
Usarrabi: Asteasu
Lardi: Aduna
Arrate: Andoain 
Intxaur: Zizurkil 

DVD irabazleak
Maddi Urkola Carrillo (Aduna)
Uxue Osa Bengoetxea (Urnieta)
Unax Iztueta Olano (Asteasu)
Itziar Garmendia (Amasa-Villabona)
Usoa Loinaz Jauregi (Andoain)
Jokin Txapartegi Nieve (Asteasu)
Nora Urtasun Vicente (Andoain)
David Urtasun (Andoain)
Julen Azpiroz Roca (Andoain)

CD irabazleak
Manex Etxeberria (Andoain)
David Guisado Gonzalez

(Andoain)
Itziar Garmendia Bastarrika

(Amasa-Villabona)
Maddi Azpiroz Roca

(Andoain)
Jose Manuel Esnaola

(Amasa-Villabona)

Bertan aurkituko duzu girorik 
jatorrena. Musika berria entzuteko 
aukera paregabea duzu!

Arteta Kalea 5-7 behea. & 943 591 971 ANDOAIN

Bideo ugari aiurri.com gunean
Askoren artean, 

nabarmentzekoak...

ehundik gora bideo, 
ehunka  

argazki-bilduma.

Adarramendi mendi lasterketa. SMS lehiaketa Andoainen.

Antzerki saioa sagardotegian.Asvinenea, barrutik.N-1 saihesbidea, aurkezpena.

...Aiurri, eskualdeko nortasun hitzak...Aiurri, eskualdeko nortasun hitzak

Maiatzak 15, larunbata
Bastero  22:00

Saria+

Osteguna 8, 22:30 Ostirala 9, 19:30

Osteguna 15, 22:30 Ostirala 16, 19:30

Osteguna 22, 22:30 Ostirala 23, 19:30

Osteguna 29, 22:30 Osteguna 29, 19:30

Bastero

Haur  
antzerkia

Sarreren salmenta

Andoain

“Sesamo, 
ireki zaitez”
APIRILAK 18, igandea - 12:00

Dantzaz konpainia

“1.01”

APIRILAK 23, ostirala - 20:30

Caleidoscopio

√ Motorrerako behar
duzun guztia

√ Motore azterketak

√ Mota guztietako
Scooterrak

√ Salmenta eta
konponketak

√ Quad ATV modelo
guztiak

PREZIO INTERESGARRIAK

Ubilluts auzoa, Pol. 56-Nº12 • 20140 Andoain
Tel.: 943 591 413 / Faxa: 943 590 456

etorri eta proba itzazu!

Grizzly 700 

KTM 125 EXC

Yamaha  Tmax 
ABSAzkain

motoak

www.azkainmoto.com / azkain@azkainmoto.com

Grizzly 700 

ABS

Andoain DantzanAndoain Dantzan

APIRILAK 16, ostirala - 20:30

Adelante artística  Yllana

“Hermanos de Baile”

